
I924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

ТхылъыщIэ

КъБР-м и Iэтащхьэм 
и Ад ми ни ст рацэм 
жэщми махуэми що-
лажьэ кор руп цэм 
пэщIэтыным теу  хуауэ 
пIэщIэгъуэкIэ цIыху хэр 
здэ псалъэ  хъуну те-
лефонхэр: 8(8662)       
40-89-70, 40-34-32.

Гу  зылъытапхъэ

Мэлыжьыхьым и 12-р Авиацэмрэ космонавтикэмрэ я дунейпсо махуэщ

Урысей Федерацэм футболымкIэ и етIуанэ 
дивизионым и Япэ гуп

ТIощIрэ ещанэ джэгугъуэ

«Спартак-Налшык» - 
«Черноморец» (Новороссийск)

Налшык. «Спартак» стадион.
Мэлыжьыхьым и 10.

 Сыхьэт 16-м.

ФутболФыдогъэблагъэ!

УФ-м мэкъумэш хозяйствэмкIэ и ми-
нистр Патрушев Дмитрийрэ КъБР-м и 
 Iэтащхьэ КIуэкIуэ Казбекрэ мэлы-
жьыхьым и 7-м Москва щызэIущIащ 
икIи Къэбэрдей-Балъкъэр Республикэм 
и агропромышленнэ IэнатIэм и лэжьы-
гъэм кърикIуахэм, зэман гъунэгъум абы 
зэрызиужьынум теухуа Iуэхухэм теп-
сэлъыхащ.

ЗЭIУЩIЭМ къыщыхагъэщащ щIына-
лъэм пхъэщхьэмыщхьэрэ мэракIуэхэкIрэ 
гъэкIынымкIэ Урысей Федерацэм илъэс 
кIуам бжьыпэр зэрыщиубыдар. Апхуэдэуи 
республикэм гъавэрэ нартыхуу къыща-
гъэкIар 2019 гъэм яхузэфIэкIам нэхърэ нэ-
хъыбэщ. ЕхъулIэныгъэфIхэр щыIэщ Iэщ 
гъэхъун IэнатIэми: 2020 гъэм нэхъыбэ 
 хъуащ Iэщу, джэдкъазу ягъэхъур, шэуэ 
къашыр. Абы нэмыщI нэкулъхэкIыу, 

 кхъуей лIэужьыгъуэу, дагъэу къыщIа-
гъэкIми хэхъуащ. Щхьэхуэу и гугъу ящIащ 
щIыналъэм ерыскъыхэкIхэм я уасэм 
щыкIэлъыплъыным теухуа Iуэхум.

Патрушев Дмитрий къызэрыхигъэщам-
кIэ, мы илъэсым и япэ мазитIми Къэбэр-
дей-Балъкъэрым унэтIыныгъэ зыбжа-
нэкIэ хъарзынэу зиужьащ. Къапщтэмэ, 
лыхэкIхэр, пхъэщхьэмыщхьэмрэ хадэхэ-
кIымрэ къыхэщIыкIа консервхэр, шэхэкI-
хэр гъэхьэзырынымкIэ ехъулIэныгъэхэр 
иIэщ. Апхуэдэуи зэIущIэм и гугъу щащIащ 
«Къуажэхэм лъэныкъуэ псомкIи зегъэу-
жьыныр» къэрал программэр гъэзэ щIэ-
ным, республикэм и мэкъумэш промыш-
леннэ комплексым и продукцэу хамэ 
къэралхэм щищэм хэгъэхъуэным ехьэлIа 
Iуэхухэм.

КъБР-м и Iэтащхьэмрэ
Правительствэмрэ я пресс-IуэхущIапIэ.

ДУНЕЙМ щыпсэуа цIыху 
къэс къызэринэкIын хуей 
къыщIэкIынщ апхуэдэ 
тхылъ. Уи егъэджакIуэхэр, 
жыжьэу фIэкIа умыцIыхуа 
цIыху цIэрыIуэхэр, уи цIыкIу-
гъуэм щегъэжьауэ балигъ 
ухъуху щапхъэу уиIа, зи пса-
лъэ ущIэдэIуа нэхъыжь-
хэмрэ ныбжьэгъухэмрэ я цIэ 
къыщипIуэ, фIыщIэкIэ гъэн-
щIа гукъэкIыжхэр щызэхуэ-
хьэса тхылъ. Хэт ищIэрэ, 
илъэс блэкIам бжыгъэншэу 
фIыуэ тлъагъухэр тIэщIэзы-
ха уз бзаджэм игу къигъэкIа 
ар тхакIуэм? Сыт имы-
щхьэусыгъуами, Котляров 
Виктор и къалэмыр зытри-
гъэпсам техуащ икIи тхыдэм 
къыхэнэну зыхуэфащэ цIыху 
куэд нэгум къыщигъэ щIэ-
рэщIэжащ. 

Хэт и гуапэу кIэлъымы-
плъыжынур зи егъэджэгъуэ 
сыхьэтхэр спектакль щIэщы-
гъуэм ещхьу иухуэрэ, уэра-
мым тет тетIысхьэпIэм къыб-
дытесым ещхьу узыIэпишэу, 
и лекцэхэр езыгъэкIуэкIыу 
щыта Сокъур Мусэрбий? 
Университет кIуэцIым лите-
ратурэм и дуней щхьэхуэ 
щызыухуа, тхылъым пщи-

ТХЬЭГЪЭЗИТ  Зубер

ГУМЫЗАГЪЭ
Юрий Гагарин хузотх

ЩIы, гъащIэ уэ къызэрызэптрэ
Сыхудоплъей мо вагъуэм сэ.
Абы нэсыну гур къилъэту
Щытынущ, дауи, спытыху псэ.

А вагъуэм сэ сыкъыщалъхуами,
ЩIы-анэ, сыкъыплъэIэсыху,
Пхуэпабгъэу си гур гъащIэр згъакIуэу
Хъунт сымыщIэнкIи сэ гупсэху…

Апрелым и 12, 1961 гъэ

ГЪУЭГУ  МАХУЭ
Герман Титов хузотх

И пшэ пыIэр щхьэрыщэту,
Пхудэплъейуэ Iуащхьэмахуэ,
Уэ ипхьауэ лъапэ махуэ
Уардэу, лъагэу уитщ уэгу щхъуантIэм.

Къыпхуеплъыхыу мэIущащэ,
Мазэ тхъуэплъыр игукIэ гуфIэу:
«Ар къэсынщ си деж мыгувэу,
Къыхилъхьэну си пкъым гъащIэ!»

Уэ щIэх дыдэ къэбгъэзэнщ,
Ещхьуи укъэтам гъэ минкIэ,
Уи щIэщыгъуэу,
Ди щIы-анэм
Iупэ пщтырыр тепкъузэнщ…

Августым и 6, 1961 гъэ

КIуэкIуэ Казбек IущIащ УФ-м
мэкъумэш хозяйствэмкIэ и
министр Патрушев Дмитрий

«Къэбэрдей-Балъкъэр Республикэм мэкъумэш хозяйствэм
зыщегъэужьынымрэ мэкъумэшхэкIхэм, сырьем, ерыскъыпхъэхэм

я рынокыр щызэблэгъэкIынымрэ я IуэхукIэ»
 Къэбэрдей-Балъкъэр Республикэм и къэрал программэм

зэхъуэкIыныгъэхэр хэлъхьэным теухуауэ

Къэбэрдей-Балъкъэр Республикэм и
Правительствэм и Унафэ

2021 гъэм мэлыжьыхьым и 2-м                                Налшык къалэ                                    №68-П-П

Къэбэрдей-Балъкъэр Республикэм и 
 Правительствэм унафэ ещI:

«Къэбэрдей-Балъкъэр Республикэм мэ-
къумэш хозяйствэм зыщегъэужьынымрэ 
мэкъумэшхэкIхэм, сырьем, ерыскъыпхъэ-
хэм я рынокыр щызэблэгъэкIынымрэ я 
IуэхукIэ» Къэбэрдей-Балъкъэр Республи-
кэм и къэрал программэу Къэбэрдей-Балъ-

къэр Республикэм и Правительствэм 2019 
гъэм жэпуэгъуэм и 21-м къыдигъэкIа унафэ 
№181-ПП-мкIэ къищтам хэлъхьэн мы уна-
фэм и гуэдзэным къыщыгъэлъэгъуа зэ-
хъуэкIыныгъэхэр.

 Къэбэрдей-Балъкъэр Республикэм и
Правительствэм и УнафэщI

МУСУКОВ Алий.

2021 гъэм къуажэхэм, къалэ теплъэ зиIэ поселкэхэм е цIыху
мин 50 иримыкъу зыдэс къалэхэм Iэпхъуа медицинэ лэжьакIуэхэм

(дохутырхэм, фельдшерхэм, апхуэдэу фельдшер, фельдшер-акушер
пунктхэм я акушеркэхэмрэ медсестрахэмрэ) зэрыIыгъыу 2021 гъэм

компенсацэ ахъшэ зэрырат Хабзэр къэщтэным и IуэхукIэ

Къэбэрдей-Балъкъэр Республикэм и
Правительствэм и Унафэ

2021 гъэм мэлыжьыхьым и 5-м                                   Налшык къалэ                                 №69-ПП

«Узыншагъэр хъумэным зегъэужьыныр» 
Урысей Федерацэм и къэрал программэм и 
гуэдзэн №8-м, Урысей Федерацэм и Прави-
тельствэм 2017 гъэм дыгъэгъазэм и 26-м 
къищта унафэ №1640-м тету къуажэхэм, 
къалэ теплъэ зиIэ поселкэхэм е цIыху мин 
50 иримыкъу зыдэс къалэхэм Iэпхъуа меди-
цинэ лэжьакIуэхэм (дохутырхэм, фельд-
шерхэм, апхуэдэу фельдшер, фельд шер-
акушер пунктхэм я акушеркэхэмрэ мед-
сестрахэмрэ) зэрыIыгъыу 2021 гъэм ком-
пенсацэ ахъшэ етын мурадкIэ федеральнэ 
бюджетым къыхэкI субсидиехэр Урысей 
 Федерацэм и субъектхэм я бюджетхэм 
зэрытрагуашэ Хабзэм ипкъ иткIэ Къэбэр-
дей-Балъкъэр Республикэм и Прави-
тельствэм унафэ ещI:

1. 2021 гъэм къуажэхэм, къалэ теплъэ зиIэ 
поселкэхэм е цIыху мин 50 иримыкъу зыдэс 
къалэхэм Iэпхъуа медицинэ лэжьакIуэхэм 
(дохутырхэм, фельдшерхэм, апхуэдэу 
 фельдшер, фельдшер-акушер пунктхэм я 
акушеркэхэмрэ медсестрахэмрэ) зэрыIы-
гъыу 2021 гъэм компенсацэ ахъшэ зэрырат 
щIыкIэм теухуауэ мы унафэм щIыгъу Хаб-
зэр къэщтэн.

2. Мы унафэр зэрагъэзащIэм кIэлъыплъы-
ну и пщэ илъхьэн Къэбэрдей-Балъкъэр Рес-
публикэм и Правительствэм и УнафэщIым   
и къуэдзэ Хъубий М. Б.

Къэбэрдей-Балъкъэр Республикэм и
Правительствэм и УнафэщI

МУСУКОВ  Алий.

Къэбэрдей-Балъкъэр Республикэм и къэрал мылъкур уней
щIынымкIэ 2021 гъэм тещIыхьауэ зыхуэплъэхэмкIэ планым

(программэм) зэхъуэкIыныгъэхэр хэлъхьэным теухуауэ

Къэбэрдей-Балъкъэр Республикэм и
Правительствэм и Унафэ

2021 гъэм мэлыжьыхьым и 5-м                                   Налшык къалэ                                  №70-ПП

Къэбэрдей-Балъкъэр Республикэм и Пра-
вительствэм унафэ ещI:

Къэбэрдей-Балъкъэр Республикэм и 
къэрал мылъкур уней щIынымкIэ 2021 гъэм 
тещIыхьауэ зыхуэплъэхэмкIэ планым (про-
граммэм), Къэбэрдей-Балъкъэр Республи-
кэм и къэрал мылъкур уней щIынымкIэ 2021 
гъэм тещIыхьауэ зыхуэплъэхэмкIэ планым 
(программэм), Къэбэрдей-Балъкъэр Рес-

публикэм и Правительствэм 2020 гъэм ба-
дзэуэгъуэм и 27-м къыдигъэкIа унафэ 
№157-ПП-мкIэ къищтам, хэлъхьэн мы уна-
фэм и гуэдзэным къыщыгъэлъэгъуа зэ-
хъуэкIыныгъэхэр.

Къэбэрдей-Балъкъэр Республикэм и
Правительствэм и УнафэщI

МУСУКОВ  Алий.

мыгъэпсынщIэфын гуны-
къуэгъуэрэ къыбдимыгуэ-
шын насып лIэужьыгъуэрэ 
зэрыщымыIэр и бзэ къу-
леймкIэ уи фIэщ зыщIыфу 
щыта Смирновэ Наталье? 
Зи губзыгъагъым хуэдиз зи 
тэмакъкIыхьагъ Щэрдан 
 Iэбу? Бзэм тебгъэпсэлъыхь 
закъуэмэ, нэгъуэщI зыри 
хуэмейуэ къыпфIэщIу щыта 
Балъкъэр Борис сымэ? 

Тхылъым ихуащ Къардэн-
гъущI Зырамыку, Темыр-
къан Юрий, Зумакуловэ Тан-
зиля, Кулиев Къайсын, 
КIуэкIуэ Валерэ, Къэшэж 
Иннэ, нэгъуэщI куэдым яте-
ухуа тхыгъэхэр. Ауэ гъэщIэ-
гъуэну Виктор и гупыжым 
хэлъыр псэухэмрэ дунейм 
ехыжахэмрэ, куэд щIауэ ди-
мыIэжхэмрэ дыгъуасэ 
хуэдэм тфIэкIуэдахэмрэ зы 
тхылъым зэрыщызэхуи-
гъазэрщ. «ГъащIэр напIэ-
зыпIэщ, ухуэмыбэлэрыгъ», - 
жиIэ хуэдэщ тхакIуэм. Аращ 
дэтхэнэ зыми фIыкIэ игу илъ 
и лъахэгъу, ар адыгэ, балъ-
къэр, урыс е журт ирехъу, 
мыбы зэрихуар щIэмы-
гъэщIэгъуэныр. 

Мы тхылъым гулъытэ щи-

гъуэтащ ди лъэпкъ газетми. 
«Адыгэ псалъэр» хъыба-

регъащIэ къудей мыхъуу, - 

щетх Виктор ХьэфIыцIэ 
Мухьэмэд хухиха напэ-
кIуэцIхэм, - узэщIакIуэ, егъэ-

джакIуэ хъуащ. Хэкум и гео-
графиемрэ и тхыдэмкIэ, и 
бзэмрэ и литературэмкIэ 
егъэджакIуэ, щхьэусыгъуэ 
куэдым къыхэкIыу иджыри 
къэс газетеджэм деж гъуэгу 
хупхызымышыфа тхыгъэхэр 
къыщытрадзэ къыдэкIы-
гъуэ. НапэкIуэцI псохэр бзы-
лъхугъэхэм, диным, щIалэ-
гъуалэм, литературэм, са-
бийхэм яхухэхарэ, республи-
кэм щызекIуэ псэущхьэ-
хэмрэ къэкIыгъэхэмрэ уэзы-
гъэцIыху географием деж 
щиухыжу. 

«Газет кIуэцIым итыж 
 газет», - хужыпIэфынущ 
абы, - пещэ Котляровым. - И 
нэкIубгъуэхэм куууэ, нэфI-
ней хэмылъу, лъэныкъуэ 
псомкIи къеплъурэ хамэ 
къэрал щыпсэу адыгэхэм 
щатепсэлъыхькIэ, а щIы-
пIэхэм фIыкIэ зи цIэ щы -    
Iуа хэр щыуигъэцIыхукIэ, 
бжыгъэшхуэкIэ уи пащхьэ 
кърилъхьэ сурэтхэмкIэ 
укъы щигъэуIэбжькIэ. Тхы-
дэм епха махуэшхуэхэм 
яхухэха, напэкIуэцI зыбжанэ 
хъу газетыр республикэм и 
щэнхабзэм щхьэхуэу хэува-
уэ пхужыIэнущ. Нобэрей 
«Адыгэ псалъэр» Кавказ 
Ищхъэрэм къыщыдэкI газе-
тыфIхэм яз къудейкъым, я 
нэхъыфI дыдэщ. Лъэпкъ 
гупсысэкIэм, цIыхубэ узэ-
щIы ныгъэм а газетым хэлъ-
хьэныгъэу хуищIам и гугъу 
пщIымэ, ар уасэ зыхуумы-
гъэувыфын гуэрщ». 

ЧЭРИМ  Марианнэ.

ЛIэщIыгъуитIым зи лъэужь къытена цIыхуищэ
Котляровхэ Мариерэ Викторрэ я тедзапIэм къыщы-

дагъэкI тхылъхэм махуэ къэс жыхуаIэм хуэдэу ды то-
псэлъыхь. Апхуэдэ щхьэусыгъуэ щIэх-щIэхыу къыдэ зыт 
IуэхущIапIэ зэрыдиIэр езы щIыналъэр щIэныгъэм пщIэ 
щыхуащI щIыпIэу зэрыщытым и щыхьэтщ. Мис, аргуэру 
Виктор езым и Iэдакъэ къыщIэкIа тхылъыщIэкIэ дегъэ-
гуфIэ: XX - XXI лIэщIыгъуэхэм лъэужьыфI къыхэзына, 
республикэм фIыуэ щалъэгъуа цIыху пэрытхэм я гъащIэ 
гъуэгум зэгъусэу дриплъэжыну дрегъэблагъэ. 

Къэбэрдей-Балъкъэрым щоужьэрэкI 
гъатхэ губгъуэ лэжьыгъэхэм. Илъэс 
кIуам сэгъуэм щыщIадза зэманым 
еплъытмэ, мыгъэрейр нэхъ пасэу ира-
гъэкIуэкI.

КЪЫЗЭРАТАМКIЭ, жылэхэр хагъэзэ-
гъащ гектар мин 59,5-м. Тафэтес щIы-
налъэхэу Прохладнэм, Майм, Тэрчым 
нэмыщI, гъатхасэм щIадзащ республи-
кэм бгылъэ щIыпIэу къыщалъытэхэм я 
мэкъумэ шыщIэхэми.

Бжьыхьэсэ къэкIыгъэхэм щIыгъэпшэр-
хэр хэлъхьэным теухуа лэжьыгъэхэри и 
кIэм нагъэсащ, абыхэми гектар мин 60-м 
щIигъу яубыд.

Урысей мэкъумэш центрым и къудамэу 
КъБР-м щыIэм и IэщIагъэлIхэм, муници-
пальнэ щIыналъэхэм я щIыпIэ админи-
страцэхэм я лэжьакIуэхэмрэ мэкъумэ-
шыщIэхэмрэ ящIыгъуу зэпымыууэ къа-
пщытэ къэкIыгъэхэм я щытыкIэр зы-
хуэдэр.

ЗэкIэ къызэратамкIэ, мы гъэм респуб-
ликэм гъавэр щащIэнущ гектар мин 
 281-м. Ар блэкIа илъэсым зэрыщытам 
хуэдиз мэхъу. Республикэм гъатхэ губгъуэ 
лэжьыгъэхэр яубзыхуа пIалъэм къитIасэу 
щокIуэкI.

КъБР-м и Iэтащхьэмрэ
Правительствэмрэ я пресс-IуэхущIапIэ.

Республикэм  и  губгъуэхэм

Къулъкъужын
Ипщэм  бжьамийхэр

щызэрахъуэкI
Къэбэрдей-Балъкъэрым и къуажэ-

хэм я нэхъыбапIэр гугъу нэхъ езы-
гъэхьхэм ящыщщ псыкIэ ирикъуу къы-
зэгъэпэща зэрымыхъур. Зэкъым икIи 
тIэукъым цIыхухэм а гуныкъуэгъуэмкIэ 
къэрал властым и органхэм зэрызы-
хуагъэзар. А тхьэусыхафэхэм хэкIыпIэ 
къахуэгъуэтыным хуэунэтIа лэжьыгъэ-
шхуэ щызэфIах мы зэманым республи-
кэм.

АБЫХЭМ ящыщщ Къулъкъужын Ипщэ 
къуажэм мы зэманым щрагъэкIуэкI 
Iуэхухэр - мыбы яужь щихьащ жьы хъуа 
бжьамийхэр зэхъуэкIыным. Октябрьскэ 

уэрамым щыпсэу цIыху 240-м зэфэн псыр 
дяпэкIэ ирикъуу яIэнущ, а лэжьыгъэхэр 
зэфIэкIмэ.

Проектым зэрыщыубзыхуамкIэ, псы 
зэрыкIуэ бжьамийхэр далъхьэнущ кило-
метри 5,5-м. Мыбдежым щагъэувынущ 
псыр зэрагъэкъабзэри, гидрантхэри, 
цIыхухэм псыр щызэблэу къэмыхъуу 
яIэрыхьэн папщIэ къагъэсэбэп нэгъуэщI 
Iэмэпсымэхэри. Ухуэныгъэм трагъэ-
кIуэдэну хухахащ сом мелуан 15-м щIигъу.

Ухуэныгъэхэр зэфIагъэкIыну я мурадщ 
дызэрыт илъэсым и бадзэуэгъуэм къри-
убыдэу. Лэжьыгъэхэр зэрекIуэкIым наб-
дзэгубдзаплъэу кIэлъоплъ щIыпIэ адми-
нистрацэм и Iэтащхьэр.

ЦIыхухэр псы къабзэкIэ къызэгъэпэ-
щыным хуэунэтIа мы лэжьыгъэхэр нэхъ 
пасэу хагъэхьауэ щытащ «ЩIыуэпс» 
лъэпкъ проектым.

Я нэгу щIэкI зэхъуэкIыныгъэхэм къуа-
жэдэсхэр зэрыщыгуфIыкIым шэч хэлъ-
къым, лейуэ ущIытепсэлъыхьыни щы-
Iэкъым псым ди гъащIэм щиубыд увы-
пIэм.

ТЕМЫР  Къан.

Гагарин Юрий хьэршым зэрылъэтам теухуа
тхыгъэм 2-нэ напэм фыкъыщеджэ.

Къэрал  къулыкъущIапIэхэм

Зыгъэхьэзырар
ЖЬЭКIЭМЫХЪУ Маринэщ.

Гу  нэхъ  жэр  щыIэкъым.
Лъэпкъ Iущыгъэ:

Самбэ 

ФIыщIэ

Сымаджэм и узыншагъэр зэфIэзыгъэувэж, 
абы гукъыдэж езытыжыф дохутырхэм сыт 
хуэдэ фIыщIэри псалъэ гуапэри яхуэ фащэщ. 
Зи узыншагъэкIэ гуныкъуэгъуэ зэгуэр зиIа 
дэтхэнэри абыкIэ, шэч хэмылъу, акъылэгъу 
къыздэхъунущ.

«АДЫГЭ ПСАЛЪЭ» газетыр къэзгъэсэбэпу 
фIы щIэ яхуэсщIыну сыхуейт СПИД-мрэ узыфэ 
зэрыцIалэхэмрэ защыхъумэнымкIэ, абыхэм 
япэ щIэтынымкIэ республикэ центрым щылэ-
жьа госпиталым и лэжьакIуэ гупым. Псом хуэ-
мыдэу къыхэзгъэщыну сыхуейт къудамэм и уна-
фэщI ТIэш Джульеттэ, дохутырхэу Биногеровэ 
Маринэ, Кутаховэ Наталье сымэ. 

Лэжьыгъэр зэрекIуэкIыр куэдкIэ зелъыта 
ТIэш Джульеттэ  щапхъэ зыт рах унафэщIым 
хуэдэщ. Абы и нэIэм щIэт къудамэм Iуэхур 
 хъарзынэу щы зэтеублауэ йокIуэкI. Джульеттэ  
зи лэжьыгъэр фIыуэ зылъагъу, зи IэщIагъэм нэ-
су хэзыщIыкI дохутырщ. Псалъэ гуапэм и 
мыхьэнэр нэсу къызыгурыIуэ, цIыхугъэшхуэ 
зыхэлъ бзылъхугъэм дэтхэнэ сымаджэми и 
щытыкIэм зыщигъэгъуазэрт, я узыншагъэр 
зэрефIэкIуэжы нымкIэ гугъэ яритыжыфырт. 

Дохутырхэу Биногеровэ Маринэрэ Кутаховэ 
Натальерэ лэжьыгъэм хуаIэ бгъэдыхьэкIэр 
сымыгъэщIэгъуэн слъэкIыртэкъым: ахэр зэI э-
зэхэм гуапэу яхущытщ, я гулъытэр псоми 
 лъагъэс, уи Iуэхур зыIутым гупсэхуу къедэIуэ-
нурэ яхузэфIэкIыр къыпхуащIэнущ. Езыхэр 
цIыху гумащIэхэщ, гущIэгъу зыхэлъхэщ, я Iэза-
гъкIи дэбгъуэн щымыIэу IэщIагъэлI нэсхэщ.

Псалъэ гуапэхэр яхуэфащэщ сымаджэщым 
сызэрыщIэлъа зэманым къриубыдэу гугъу зы-
къыздезыгъэхьа дэтхэнэми. Апхуэдэхэщ мед-
сестрахэу Къардэн Дж., Бахъсэн Ж., Хьэмырзэ 
А., ДзыхьмыщI Ф., Хьэгъэжей Л., Хьэмырзэ А., 
санитархэу Маргъущ М., Ныр Р., Абазэ Л., Мер 
Ф., Къамбий А. сымэ, нэгъуэщIхэри. Дэтхэнэми 
зыпэрыт Iуэхур жэуаплыныгъэшхуэ хэлъу егъэ-
защIэ, жыпIэнурамэ, лэжьакIуэ емызэшхэщ.

Гуп дахэм сохъуэхъу зыпэрыт IэнатIэм и хъер 
ялъагъуу, узыншагъэ, гуфIэгъуэ, дэрэжэгъуэ 
яIэу я гъащIэр ирахьэкIыну.  

ТЫГЪУЭН  Назир.
Лашынкъей  къуажэ

Республикэм и къэрал 
ветеринар къулыкъум 
мы лъэхъэнэм щIэгъэ-
хуэбжьауэ иригъэкIуэкI 
лэжьыгъэхэм ящыщщ 
уней, къэрал хозяй-
ствэхэм я Iэщым я узын-
шагъэм щыгъуазэ зы-
щы хуащI, щеIэзэ про-
филактикэ Iуэхугъуэ-
хэр.  Къыхэгъэщыпхъэщ, 
зи гугъу тщIы IуэхущIа-
пIэр абы папщIэ зыхуеи-
ну хущхъуэхэлъ хьэ хэм-
кIэ мычэму къызэ ры зэ-
гъэпэщари. 

ДЫЗЫТЕПСЭЛЪЫХЬ 
лэ жьы  гъэр япэщIыкIэ 
зыдрагъэкIуэкIыр хозяй-
ствэхэм ящыщу зи Iэ -
щыр (мэлыр, шыхэр) 
 гъэмахуэ хъупIэхэм дэ зы-
хуну хэращ. 

Мэлыжьыхьым и 10,
щэбэт

Фашизмэм пэщIэтыным и дуней-
псо махуэщ. Илъэс къэс мэлыжьы-
хьым и 10-м дунейм и щIыпIэ куэдым 
ягу къыщагъэкIыж ЕтIуанэ дунейпсо 
 зауэм и зэманым Ещанэ рейхым и 
дзэхэм яубыда къэралхэм исхэм 
 ящы щу фашизмэм ебэнурэ хэкIуэда-
хэр.

Зэдэлъхузэшыпхъухэм я махуэщ
Азербайджаным щагъэлъапIэ 

Ухуа кIуэм и махуэр
1925 гъэм Царицынэ къалэм и цIэр 

Сталинград жиIэу зэрахъуэкIащ. 1961 
гъэм абы Волгоград фIащащ.

1944 гъэм Одессэ къалэр нэмыцэ-
фашист зэрыпхъуакIуэхэм къыIэщIа-
гъэ кIыжащ.

1945 гъэм Иуан Хьэсэн Совет Со-
юзым и ЛIыхъужь цIэр къыфIащащ.

1964 гъэм «КъБР-м и цIыхубэ уса-
кIуэ», «КъБР-м щэнхабзэмкIэ щIыхь 
зиIэ и лэжьакIуэ», «КъБР-м щIыхь 
зиIэ и ухуакIуэ» цIэ лъапIэхэр ягъэу-
ващ.

1981 гъэм Москва къыщызэIуахащ 
Космонавтикэм и музей.

2010 гъэм Смоленск деж къыщехуэ-
хащ Ту-154 кхъухьлъатэр. Абы иса 
цIыху 96-р хэкIуэдащ, Польшэм и пре-
зидент Качиньский Лехи яхэту.

Америкэм щыщ журналист, а IэщIа-
гъэм ирилажьэхэм я IэдакъэщIэкI нэ-
хъыфIхэм папщIэ ират саугъэтыр зы-
гъэувауэ щыта Пулитцер Джозеф 
къызэралъхурэ илъэси 174-рэ ирокъу.

Япэ адыгэ бзэщIэныгъэлI Iэщхьэ-
махуэ Даут къызэралъхурэ илъэси 
124-рэ ирокъу.

СССР-м и цIыхубэ артист, дирижёр 
цIэрыIуэу щыта Силантьев Юрий 
къызэралъхурэ илъэси 102-рэ ирокъу.

Совет тхакIуэ, журналист, фильм 
зыбжанэм я сценарийхэр зытха Липа-
тов Виль къызэралъхурэ илъэс 94-рэ 
ирокъу.

Совет усакIуэ цIэрыIуэ, УФ-ми               
СССР-ми я Къэрал саугъэтхэм я 
 лауреат Ахмадулинэ Бэллэ къызэ-
ралъхурэ илъэс 84-рэ ирокъу.

СССР-м щIыхь зиIэ и энергетик, 
Урысейм и ЕЭС-м щIыхь зиIэ и лэ-
жьакIуэ, КъБР-м щIыхь зиIэ и энерге-
тик Хьэмыкъуэ Ахьмэд и ныбжьыр 
илъэс 79-рэ ирокъу.

Урысей къэрал къулыкъущIэ, поли-
тик, экономикэ щIэныгъэхэм я доктор 
Явлинский Григорий и ныбжьыр 
илъэс 69-рэ ирокъу.

Америкэм щыщ актёр цIэрыIуэ, ай-
кидо спорт лIэужьыгъуэм и мастер, 
Урысейм и МИД-м ди къэралымрэ 
США-мрэ гуманитар зэпыщIэныгъэ-
хэмкIэ и лIыкIуэ хэхауэ 2018 гъэм 
ягъэува Сигал Стивен и ныбжьыр 
илъэс 69-рэ ирокъу. 2016 гъэ лъан-
дэрэ ар УФ-м и цIыхущ.

УФ-м щIыхь зиIэ и артисткэ Дау 
Марьянэ къыщалъхуа махуэщ.

Радиожурналист Гъурф Бэллэ къы-
щалъхуа махуэщ.

КъБР-м щIыхь зиIэ и артист, Къэ-
бэрдей  къэрал драмэ театрым и ак-
тёр Лу Рэмэзан и ныбжьыр илъэс 63-
рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уфауэ щыщытынущ, 
пIалъэ-пIалъэкIэрэ уэшх къыщешхы-
нущ. Хуабэр махуэм градуси 8 - 9, 
жэщым градуси 5 - 6 щыхъунущ.

Мэлыжьыхьым и 11,
тхьэмахуэ

Фашист гъэрыпIэм исахэр хуит 
къызэращIыжам и дунейпсо ма-
хуэщ.

1945 гъэм гъатхэпэм и 11-м къы-
зэрыIэтауэ щытащ нэмыцэ лагерь 
 нэхъ ин дыдэхэм ящыщ Бухенвальд 
(Германием и Веймар къалэм пэмы-
жыжьэу щащIауэ щытащ) исхэр. 

Паркинсон узыфэм ебэныным и 
 дунейпсо махуэщ. А узыфэр къэзы-
хута дохутыр Паркинсон Джеймс къы-
щалъхуа махуэм (1755 гъэм мэлы-
жьы хьым и 11-м) техуэу ягъэуващ 1997 
гъэм. 

Кърым Республикэм и Конститу-
цэм и махуэщ. 2014 гъэм мэлы жьы-
хьым и 1-м Кърым Республикэм и 
Къэрал Советым къищтащ.

1147 гъэм япэ дыдэу къагъэсэбэ-
пауэ щытащ «Москва» псалъэр. 

1803 гъэм Франджым нэгъуэщI 
къэрал IуэхухэмкIэ и министр Талей-
ран Шарль жэрдэм къыхилъхьащ я 
Луизианэ щIыналъэр зэрыщыту 
США-м иращэным теухуауэ.

1857 гъэм император Александр 
ЕтIуанэм Урысейм и Къэрал гербыр - 
щхьитI зыфIэт бгъэр зыхэщIыхьар - 
къэщтэным теухуа унафэ ищIащ.

1909 гъэм къалэщIэм, зы илъэс 
дэкIмэ, Тель-Авив зыфIащынум, и 
 лъабжьэр ягъэтIылъащ. 

1919 ГЪЭМ ЛъэпкъхэмкIэ Лигэм егъэ-
щIылIауэ къызэрагъэпэщащ Лэжьы-
гъэмкIэ дунейпсо зэгухьэныгъэр. 

1927 гъэм лэжьакIуэхэм, мэкъу-
мэшыщIэхэм, сэлэтхэм я Белорус-         
сиепсо VIII съездым къыщащтащ 
Республикэм и Конституцэр.

1944 гъэм Керчь къалэр фашисты-
дзэхэм къыIэщIагъэкIыжащ.

2008 гъэм Вашингтон (США) къы-
щы зэIуахащ Журналистикэмрэ хъы-
барыщIэхэмрэ я музей.

Адыгей тхыбзэр зэхэзылъхьа Бе-
кIухъу Ахьмэд къызэралъхурэ илъэ-
си 129-рэ ирокъу.

Совет циркым и артист, иллюзио-

СамбэмкIэ Дунейпсо ку бо кыр 
зыIэрыгъэхьэным теухуауэ «Хар-
лампиевым и мемориал» зэ-
хьэзэхуэ Мэзкуу щекIуэкIащ. 
Абы те кIуэныгъэ дахэ къыщи-
хьащ Къамбий Аслъэн.

КИЛОГРАММ 98-м щIигъу зи 
хьэлъагъхэм я зэпеуэм абы къы-
щыпэлъэщын къы хэ кIакъым. 
КIэух зэIущIэм   ди лъахэгъум щы-
хигъэщIащ Узбекистаным къикIа 
Хусаинов Хусниддин.

НэхъапэжкIэ Къамбий Аслъэн 
къыщыхэжаныкIащ Уры сей Феде-
рацэм самбэмкIэ и чемпионатым. 
Гъатхэ пэм и кIэухым щыIа а зэ-
хьэзэхуэм хэтащ ди къэралым и 
щIыпIэ 70-м къикIа  бэнакIуэ 600-м 
нэблагъэ. Мэзкуу и щIыхьыр зы-
хъумэ адыгэ щIалэм домбеякъ ме-
далыр щызыIэригъэхьащ килог-

нист цIэрыIуэу щыта Кио Эмиль (и 
унэцIэ дыдэр Гиршфельдщ) къызэра-
лъхурэ илъэси 127-рэ ирокъу. 

Сорбоннэ (Франджы) дэт универси-
тетыр къэзыуха, филологие щIэны-
гъэхэм я доктор Батокъуэ Нияз къызэ-
ралъхурэ илъэс 81-рэ ирокъу. 

СССР-м и кхъухьлъатэзехуэ-космо-
навт, Совет Союзым и ЛIыхъужь, Ады-
гейм и Тохъутэмыкъуей щIыналъэм 
хыхьэ Енем къуажэм къыщалъхуа Бе-
резовой Анатолий къызэралъхурэ 
илъэс 79-рэ ирокъу.

Совет футболист, спортым и мас-
тер, Урысейм щIыхь зиIэ и тренер Яр-
цев Георгий и ныбжьыр илъэс 73-рэ 
ирокъу.

Актёр цIэрыIуэ, УФ-м и цIыхубэ ар-
тист Гаркалин Валерий и ныбжьыр 
илъэс 67-рэ ирокъу.

Налшык къалэм къыщалъхуа 
уэрэджыIакIуэ цIэрыIуэ, КъБР-мрэ 
Ин гушымрэ я цIыхубэ артист,  КъШР-м 
щIыхь зиIэ и артист Амирамов Ефрем 
и ныбжьыр илъэс 65-рэ ирокъу.

Адыгэ уэрэджыIакIуэ Аслъэн Iэси-
ят къыщалъхуа махуэщ

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уфауэ щыщытынущ, 
пIалъэ-пIалъэкIэрэ уэшх къыщешхы-
нущ. Хуабэр махуэм градуси 8 - 9, 
жэщым градуси 7 - 8 щыхъунущ.

Мэлыжьыхьым и 12,
блыщхьэ

ЦIыхум хьэршым япэу лъагъуэ 
щыхиша дунейпсо махуэу ООН-м 
 игъэуващ

Авиацэмрэ космонавтикэмрэ я 
 дунейпсо махуэщ. 1961 гъэм Гагарин 
Юрий «Байконур» щаутIыпща 
«Восток» кхъухьым ису дунейм щыя-
пэу хьэршым лъэтащ.

Урысеймрэ Белоруссиемрэ ща-
гъэлъапIэ ПВО дзэхэм я махуэр

Къэзахъстаным ЩIэныгъэм и 
лэжьа кIуэ хэм я махуэр щагъэлъапIэ

1606 гъэм Инджылызым и пащтыхь 
Яков Езанэм Инджылызымрэ Шот-
ландиемрэ я къэрал ныпыр къэ-
щтэным теухуа унафэ ищIащ. Иджы 
ар Великобританием и къэрал бэ-
ракъщ.

1633 гъэм Италием щыщ астро-
ном, физик Галилей Галилео и судыр 
Рим къалэм ящIэн щыщIадзащ. 
Илъэс 70 хъуа щIэныгъэлIыр ягъэ-
къуан шэрт Коперник Николай и Iуэху 
еплъыкIэхэр, Дыгъэм и хъуреягъыр 
ЩIым зы илъэсым къриубыдэу къы-
зэ рикIухьым теухуахэр, зэрыдиIы-
гъам кIэ. 

1861 гъэм Урысейм и пащтыхь Алек-
сандр ЕтIуанэм унафэ къыдигъэкIащ 
лэжьакIуэхэм папщIэ сымаджэщ 
Санкт-Петербург къыщызэIухыным 
теухуауэ. 

1861 гъэм США-м Граждан зауэм, 
«Ищхъэрэмрэ Ипщэмрэ яку къыдэ-
хъуа зауэ» зыфIащам, щыщIидзащ. 

1919 гъэм Совет Урысейм комму-
нистхэм япэ щэбэт щIыхьэху щрагъэ-
кIуэкIащ - Москва-Сортировочная 
станцым мафIэгуищ щызэрагъэпэ-
щыжауэ щытащ а махуэм.

1943 гъэм Франджым «Нант» фут-
бол клубыр къыщызэрагъэпэщащ.

1985 гъэм Горький къалэм дэт за-
водым «Волга» ГАЗ-24 автомобиль 
лIэу жьыгъуэм хуэдэу къыщыщIа-
гъэкIар зы мелуан ирикъуащ.

Пьесэ щэ ныкъуэм щIигъу зи Iэда-
къэм къыщIэкIа драматург цIэрыIуэ, 
Петербург щIэныгъэхэмкIэ и акаде-
мием и член-корреспонденту щыта, 
Урыс театрыр зэфIэувэным хэлъхьэ-
ныгъэшхуэ хуэзыщIа Островский 
Александр къызэралъхурэ илъэси 
198-рэ ирокъу. 

Урысей империем и Министрхэм я 
Советым и иужьрей унафэщIу щыта 
Голицын Николай къызэралъхурэ 
илъэси 171-рэ ирокъу.

Урыс революционер, Ленин Влади-
мир и къуэш нэхъыжь Ульянов Алек-
сандр къызэралъхурэ илъэси 155-рэ 
ирокъу.

Актёр, СССР-м и цIыхубэ артист, 
РСФСР-м и Къэрал саугъэтыр зы-
хуагъэфэща Копелян Ефим къызэ-
ралъхурэ илъэси 108-рэ ирокъу.

Публицист, КъБР-м щэнхабзэмкIэ 
щIыхь зиIэ и лэжьакIуэ КIумыхъу 
Жылэбий къызэралъхурэ илъэс 90 
ирокъу.

Совет усакIуэ-уэрэдус, дунейпсо зэ-
пеуэ куэдым я лауреат Дербенёв              
Леонид къызэралъхурэ илъэс 90                            
ирокъу.

Испанием щыщ оперэ уэрэджы-
IакIуэ цIэрыIуэ, къэрал куэдым я да-
мыгъэ лъапIэхэр зыхуагъэфэща Ка-
балье Монсеррат къызэралъхурэ 
илъэс 88-рэ ирокъу.

ТхакIуэ, публицист Къущхьэунэ 
Алексей къызэралъхурэ илъэс 79-рэ 
ирокъу.

Эстрадэм и актёр, УФ-м щIыхь зиIэ 
и артист Гальцев Юрий и ныбжьыр 
илъэс 60 ирокъу.

УФ-м спортымкIэ щIыхь зиIэ и мас-
тер, 2004 гъэм Афины щекIуэкIа 
Олимп Джэгухэм чемпион щыхъуа, 
Урысейм а спорт лIэужьыгъуэмкIэ и 
командэ къыхэхам и тренер нэ-
хъыщхьэ Борзаковский Юрий и ныб-
жьыр илъэс 40 ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык пшэр техьэ-текIыу 
щыщытынущ, пIалъэ-пIалъэкIэрэ 
уэшх къыщешхынущ. Хуабэр махуэм 
градус 14 - 15, жэщым градуси 9 - 10 
щыхъунущ.

Ар абы и гугъапIэу зэрыщытам 
щыхьэт тохъуэ усакIуэшхуэ Що-
джэнцIыкIу Алий и псалъэхэу мы         
ди тхыгъэ цIыкIум фIэтщари. Зэман 
дэкIами, дэ, нэхъыжьхэм, фIыуэ 
дощIэж а махуэр. 1961 гъэм мэлы-
жьыхьым и 12-м и шэджагъуэм, 
еджэныр зэпыдагъэгъэури, шко-
лакIуэхэр   дыщызэхуашэсат пионер-
хэм  я пэшым.  Абдеж  диктор 
цIэрыIуэ Левитан Юрий и макъ 
лъэщыр радиом къиIукIыу къы-
щытщIащ СССР-м и цIыху Гагарин 
Юрий тхыдэм щыяпэу хьэршым 
(космосым) зэрылъэтар. Дауи, дэ 
къыдгурыIуащэртэкъым къэхъуам  
и мыхьэнэр, ауэ дыкъэзыухъурей-
хэр егъэлеяуэ зэрыгуфIэр щытлъа-
гъукIэ шэч къытетхьэртэкъым ар 
къызэрымыкIуэу Iуэхушхуэу зэры-
щытым. Аращ дигу къыщIинари.

ИДЖЫ хьэршым цIыху кIуэнри щы-
лэжьэнри зэсэжа Iуэху хъуащ, зыми 
фIэгъэщIэгъуэныжкъым, ауэ а япэ 
лъэ  бакъуэр икъусыкъужкIэ гугъуу, те-
гушхуэгъуейуэ щытащ.  А псори  зи          
нэгу щIэкIахэр тегъэщIапIэ тщIыурэ 
мы кIыхьыщэу къытедгъэзэжынщ Iуэ-
хур зэрекIуэкIам.

Совет  Союзым тIэунейрэ и ЛIы-
хъужь Волынов Борис и закъуэщ 1960 
гъэм гъатхэпэм и 7-м Москва щызэ-
хуашэса япэ космонавт гупым щы-       
щу псэужыр. Абы игу къегъэкIыж: 
«Кхъухьлъатэзехуэ ныбжьыщIэхэм 
къы  щIыдэджар къыджаIэртэкъым. 
ТехникэщIэ дагъэгъэунэхуну я мура- 
ду хуэдгъэфащэрт. Ауэ абы и пIэкIэ 
лекцэхэм драгъэдаIуэу щIадзащ гум               

«Планетэ жыжьэхэм
сылъэтэфатэмэ»…

и лэжьэкIэм, лъым и зекIуэкIэм теу-
хуауэ. СыткIэ дыхуей? - дызэуп-
щIыжырт. ИтIанэ къыджаIащ парашю-
тым дыхуэмыIэзэу мыхъуну. АбыкIэ 
дыкъелъэфын хуейт сыт хуэдэ щы-
тыкIэми диту. Арати, гупыр Саратов и 
гъунэгъу Энгельс къалэм и Iэшэлъа-
шэм дыкъыщыхутащ. Абы щыгъуэщ 
нэхъ дыщызэрыцIыхуар. Сэ си гъусэт 
Гагариныр, Титовыр, Леоновыр, Бы-
ковс кэр».

Волыновым псом хуэмыдэу къы-
хегъэщхьэхукI космонавт хъунухэр 
гъэу нэхуныгъэ хьэлъэ дыдэхэм 
зэрып хыкIар. ЦентрифугэкIэ ягъэ-
джэ рэ зырт. Мыпхуэдэхэм деж цIыхур 
хуэди 10-12-кIэ нэхъ хьэлъэ мэхъу, я 
Iэхэр яхуэгъэхъеижыртэкъым, я 
 напIэхэр яхудэхьеижыртэкъым. «Дэ 
дызы хуагъэхьэзырыр наIуэ къэхъуа 
иужь, къэсщIащ сэ хьэршым япэу 
сызэрамыгъэлъэтэнур. Си лъага-
гъыр сан тиметри 172-рэ хъурт - къа-
гъэув пщалъэм сантиметритI щIи-
гъурт. Хуабжьу си жагъуэ хъуат, - 
 пещэ Волыновым. - Я инагъкIи 
 узыншагъэкIи езэгъыу цIыхуи 6 
 къыхахащ. Титов Герман и кIэн нэхъ 
къикIын хуэдэт, ауэ и цIэр зэран 
къыхуэхъуауэ къыщIэкIынущ. Уры-
сыбзэмрэ литературэмкIэ езы-
гъаджэ и адэм Пушкин Александр и 
«Пиковая дама»-м и лIыхъужьым и 
цIэр къызэрыфIищар зыми къи лъы-
тэнутэкъым. ИтIанэ псоми къыдгу-
рыIуащ конструктор нэхъыщхьэ 
 Ко ролёв Сергей япэ космонавту Га-
гарин Юрий илъагъуну зэрыхуейр: 
абы и нэIэ нэхъ тригъэтт. Езы Юри 
 хуабжьу цIыху гуапэт, зэпсалъэ псо-

ри къыдишэхыу. Зэрылъэтэну 
 кхъухьыр щызэпкъралъ хьэ цехым 
щIэт лэжьакIуэхэми, академик цIэ-
рыIуэхэми бзэ къахуи гъуэтырт. Гага-
риным фIэфIт цIыхухэм ядэIэпы-
къун».

АрщхьэкIэ, жэуап псори и пщэ 
дэлъми, Королёв Сергей и фIэфIыны-
гъэ закъуэкIэ Iуэхур зэфIэкIыртэ-
къым. ИкIэм-икIэжым а Iуэхум унафэ 
те зыщIыхьынур Къэрал комиссэрт. 
Мэ лыжьыхьым и 8-м ирагъэкIуэкIа 
зэIущIэм щыжаIащ Гагарин Юрий 
къызэ рыхахар. Ар зыгуэркIэ хуэмы-
хъумэ,  Титов Герман абы и пIэкIэ 
лъэтэнут.

 ЕпIэщIэкIыни хуейт. Америкэм и 
Штат Зэгуэтхэм хьэршым кIуэну зы-
щигъэхьэзырырт Шепард Алан. Ар 
щылъэтэну пIалъэр тхьэмахуэ зыб-
жанэкIэ ягъэIэпхъуат, арщхьэкIэ мэ-
лы жьыхь мазэм фIэкIынутэкъым. 
Мыбдежым зэуэ щыжытIэнщи, 
 США-м и унафэщIхэм хуабжьу я жа-
гъуэ хъуащ Совет Союзыр япэ зэри-
щар. Президент Кеннеди Джон еджа-
гъэшхуэхэр зэхуигъэсри еупщIащ: 
«Сыт хуэдэ жэуап еттыфыну урыс-
хэм?» «Абы щхьэкIэ Мазэм цIыху 
дгъэлъэтэн хуейщ», - къыжраIащ. ИкIи 
ягъэлъэтащ, ауэ зыкъомкIэ нэхъ 
иужьу.

ИкIи, мис, къэсащ мэлыжьыхьым        
и 12-р. А махуэм ЩIы хъурейм и 
цIыхухэм зэхахащ кхъухьыр щаутIып-
щым Гагарин Юрий къыжьэдэкIа 
 «Поехали!» псалъэр. Иджы абы лъан-
дэрэ а псалъэр жаIэ хьэршым кIуэну 
гъуэгу теувэ космонавт псоми.

ЦIыхур зылъэIэса а ехъулIэны-

гъэшхуэм къыкIэлъыкIуащ нэгъуэщI-
хэри. Абыхэм ящыщ зыкъомыр зейр 
Совет Союзырщ: псалъэм и хьэтыр-
кIэ, дунейм щыяпэ цIыхубз космо-
навтыр Терешковэ Валентинэщ, кхъу-
хьым икIыу космос зэIухам хыхьар 
 Леонов Алексейщ, ди къэралым и 
 космонавтхэм зэпымыууэ рекордхэр 
ягъэув хьэршым зэрыщылажьэ зэ-
маным и кIыхьагъымкIэ. А псори зри-
кIуар Гагарин Юрий пхиша лъа гъуэ 
угъурлырщ.

Ди жагъуэ зэрыхъунщи, ди къэра-
лым уэгу жыжьэр къэгъэIурыщIэн и 
лъэныкъуэкIэ хузэфIэкIахэм дэ ды-
топсэлъыхь, блэкIа зэманымкIэ зы-
дгъазэурэ. Совет Союзыр лъэлъэжа 
иужь абы и пIэ иува Урысейм мыбдеж 
щыIэщIэкIащ пэрыт увыпIэр. Ар 
щхьэусыгъуэ зыкъомым къыхокI: 
хьэр шыр къэхутэным мылъкуу тра-
гъэкIуадэр нэхъ мащIэ мэхъу, хуащI 
гулъытэри йохуэх. Нэхъыщхьэращи, 
Королёв Сергей хуэдэ еджагъэшхуэ 
щэджащэхэр икIи ерыщхэр щыIэж-
къым. Абыи Гагаринми шэч гуэри 
къытрахьэртэкъым ди цIыхухэр Ма-
зэми Марсми мыгувэу зэрылъэтэ- 
нум. АрщхьэкIэ нобэр къыздэсым ди 
къэралыр тIуми лъэIэсакъым. Пэжщ, 
Мазэр къэгъэIурыщIэным теухуа 
 программэ зэхалъхьащ, ауэ ар ягъэ-
зэщIэным яужь ихьауэ тлъагъуркъым. 
Дызэрыт лIэщIыгъуэм и зэхуэдитIым 
цIыхум и лъэр Марсым нэсыну къы-
щIэкIынущ. Дыщыгугъынщ Урысейри 
къыкIэрымыхуну.

ЗэкIэ ди гур догъэфI УФ-р хьэршыр 
къэзыгъэIурыщIэ къэрал пашэхэм 
ящыщу къызэрынэжымкIэ. Абы и 
 щы хьэтщ Урысеймрэ США-мрэ кос-
мо сым щызэдэлэжьэным теухуауэ  
яку дэлъ зэгурыIуэныгъэм къару щи-
Iэну пIалъэр 2030 гъэ пщIондэ зэра-
гъэIэпхъуар.

2021 гъэр Гагариным и илъэсу ягъэу-
ващ. А цIыху гъуэзэджэм и фэеплъыр 
илъэсхэм я мызакъуэу, лIэщIыгъуэ 
куэдми хэкIуэдэжынукъым.

ШАЛ  Мухьэмэд, 
«Адыгэ псалъэм» и обозреватель

Илъэс 60 ипэкIэ цIыхум къехъулIащ дунейм къызэрытехъуэрэ иIа хъуэпсапIэр

ЛэжьакIуэ
емызэшыжхэр

Ветеринарие

ЕужьэрэкIыным къыхураджэ
Ветеринар къулыкъум 

щылажьэхэм мы лъэ-
хъэнэм зэхагъэкI Iэщыш-
хуэхэм ящыщу бруцел-
лёзрэ жьэн узрэ зэфыкI-
хэм я бжыгъэр зыхуэди-
зыр. Мыдрейхэм, а 
узы  фитIыр къемыуэл Iэ-
ным хуэгъэзауэ, зых уе-
ину мастэхэр: япэрейр 
къапкърымыхьэнымкIэ - 
Iэщышхуэу мин 28-м 
нэблагъэм, етIуанэм пэ-
щIэу вэу - мин 60-м щIи-
гъум халъхьащ. 

Абы къыдэкIуэуи, мас-

тэхэр хаIуащ: сэрмэлыч 
узыфэм пэщIэтын па-
пщIэ, Iэщышхуэхэм ящы-
щу мин 29-м ны зэ ры-
хьэсым, мэлрэ бжэну мин 
20-м щIигъум, шыхэу ми-
ным нэблагъэм; бруцел-
лёзым хуэгъэзауэ - Iэ-
щышхуэу мин 18-м щIи-
гъум, мэлрэ бжэну мини 
2-м нэблагъэм, Iэлыгъэр 
къапкърымыхьэн пап-
щIэ, Iэщышхуэу - мин 
 52-м щIигъум. 

КъищынэмыщIауэ, фэ-
рэкI узым пэув хущхъуэ-

хэр ирахьэлIащ мэлхэм 
ящыщу мин 12-м щIи-
гъум. ДэщIыгъужып-
хъэщ, ЭМКАР узыфэм 
къе зыгъэл мастэхэр Iэ-
щышхуэхэм ящыщу мин 
14-м нэблагъэм зэры-
халъхьари. 

Республикэм и ветери-
нар къулыкъум, зи гугъу 
тщIы лэжьыгъэхэр мы 
 зэманым щIэгъэхуэб-
жьауэ зэрыригъэкIуэ-
кIым къыхэкIыу, гъэма-
хуэ хъупIэхэм зыхуэзы-
гъэхьэзыр хозяйствэхэм 
я унафэщIхэм захуегъазэ 
былымхэм мастэ хра-
гъэIуным икIэщIыпIэкIэ 
яужь итыну, хущхъуэ зы-
хамылъхьа Iэщыр къущ-
хьэхъум зэрырамыгъэ-
хьэ нум къыхэкIыу. 

КЪУМАХУЭ Аслъэн.

Къэбэрдей-Балъкъэр Рес-
публикэм и Парламентым и 
депутатхэмрэ КъБР-м и Пар-
ламентым и Аппаратым и 
лэжьакIуэхэмрэ Къэбэрдей-
Балъкъэр Республикэм и 
Парламентым и Аппара-  
тым и УнафэщI ФочыщIэ 
 На  талье Хьэсэн и пхъум хуо-
гузавэ абы и дэлъху Къэжэр 
Артур Хьэсэн и къуэр ду-
нейм зэрехыжам къыхэкIыу.

Дунейпсо  кубокыр
Къамбий  Аслъэн  зыIэрегъэхьэ

рамми 100-м щIигъу зи хьэлъа-
гъхэм я зэпеуэм. 

МЭЗКУУ Къанщобий.

Къэбэрдей-Ба лъкъэр 
Рес публикэм и Парламен-
тым и депутатхэмрэ КъБР-м 
и Парламентым и Аппара-
тым и лэжьакIуэхэмрэ 
 КъБР-м и Iэтащхьэмрэ Пра-
вительствэмрэ я лIыкIуэу 
КъБР-м и Парламентымрэ 
суд органхэмрэ щыIэ Ды-
щэкI Мадинэ Руслан и 
 пхъум хуогузавэ абы и анэ 
ДыщэкI Нинэ Мухьэз и 
пхъур дунейм зэрехыжам 
къыхэкIыу.

Тхыдэ

Кокиев Георгий (1896 - 1955) Кав-
казми Урысейми фIыуэ щацIыху осе-
тин тхыдэдж къудейкъым, бгырыс 
республикэхэм щыпсэухэм ящыщ 
япэ тхыдэ щIэныгъэлIщ, профес-
сорщ. 

Хэлъэт зиIэ дэтхэнэ цIыху къызэ-
рымыкIуэми ещхьу, Кокиеври 
IэщIэкIакъым «лъэпкъым и бийхэр» 
зыгъэкIуэд жаншэрхъым. «Совет 
 гъащIэр зэтрикъутэну» пабгъэ 
хуэдэу нэщIыбагъкIэ кIэщIэтхыхь-
хэри, щIэныгъэлIыр лъэхъуэщым 
ирадзауэ щытащ, и псэр щыхэкIари 
гъэрыпIэрщ. Къэралыгъуэм и ней 
къыщыхуа нэужь, абы и лэжьы-
гъэхэр тхылъ хъумапIэхэм къыщIа-
хыжауэ щытащ. 

Гува-щIэхами пэжыр зэрытекIуэ 
хабзэм тету, щIэныгъэлIым еныкъуэ-
къуахэр щIым щIэкIуэдэжри, езым и 
цIэ лъапIэр лъагэу яIэтыжащ. 

Нобэ ди гуапэу фи пащхьэ идолъ-
хьэ пасэрей адыгэхэм я щIэблэр 
зэрагъасэу щыта щIыкIэм Кокиевыр 
щытепсэлъыхь и тхыгъэр. 

Адыгэжьхэм  я
шыфэлIыфэр

Iузэв-ХыфIыцIэ Iуфэм деж щыпсэуа 
лъэпкъ гупым язу къалъытэ, тхыдэкIэ 
пасэрей синд-кэркэт-зыхьэхэм ирапх 
адыгэхэр я зэуэкIэ IэзагъымкIэ, зэра-
хьэ хабзэмкIэ цIэрыIуэт. 

Пасэрей тхыдэдж, Дамаск щыщ Ни-
колай (ди лъэхъэнэм ипэ I лIэщIы гъуэм 
псэуащ) къэбэрдей-шэрджэсхэм я 
адэжьхэм я щэныфIагъыр здынэсу 
щытар къигъэлъэгъуэн папщIэ, етх: 
«Кэркэтхэм щIэпхъаджагъэ гуэр 
зыIэщIэщIар тхьэлъэIупIэм бгъэда-
гъэхьэртэкъым». Зи цIэр тхыдэм имы-
хъума нэгъуэщI зы тхакIуэми (ЦIэи-
мыIуэ Арриан - ди лъэхъэнэм ипэкIэ V 
лIэщIыгъуэ) щыхьэту къоув: «Кэркэт-
хэр захуагъэм тет лъэпкъ щэныфIэщ». 

Нэхъ убгъуауэ адыгэ хьэлыр къе-
гъэлъагъуэ хьэрып тхыдэдж Масуди. 
Ар топсэлъыхь «кэркэтхэр хьэлкIэ 
зэрыщабэм», иджыри жеIэ: «Мыб-
дежым щылъ хэгъэгухэм абыхэм я 
цIыхухъухэм нэхърэ фэ нэхъ зытет, 
 нэхъ нэгу зэхэлъыкIэ екIу, пкъы къудан 
зиIэ яхэткъым». 

Пасэрей тхакIуэхэм зи гугъу ящI 
адыгэхэм я теплъэ екIумрэ цIыху-
гъэмрэ XIX лIэщIыгъуэм псэуа тхы-
дэджхэри топсэлъыхь. Абыхэми кэр-
кэтхэм, иджырей адыгэ-шэрджэсхэм я 
адэжьхэм, далъагъур ардыдэращ. 
Псалъэм и хьэтыркIэ, XIX лIэщIыгъуэм 
псэуа дзэ тхыдэджхэм ящыщу дзыхь 
нэхъ зыхуэпщI хъуну Броневский 
Семён «адыгэхэр гуапагъ зыхэлъ, 
 гукъэкI зиIэ лъэпкъ акъылыфIэу, 
езыхэр жьэнахуэхэрэ шхэнрэ ефэнкIэ 
ирамыгъэлейуэ, ныбжьэгъугъэр ягъэ-
пэжу» щытауэ етх.

Нэхъ гъэщIэгъуэныжщ пасэрейхэми 
иджырей тхыдэджхэми адыгэ-шэр-
джэсхэм я зауэлI Iэзагъым, абыхэм 
къызыкъуах хахуагъымрэ IэкIуэлъа-
кIуагъымрэ теухуауэ къаIуэтэжхэр. 
ХьэлкIэ щабэу, зэпIэзэрыту зэрыщы-
тым къыдэкIуэу, адыгэлI щыпкъэр 
 хахуэт, лIыгъэ хэлът, бийм щысхьыртэ-
къым. Куржы усакIуэ цIэрыIуэ Руста-
вели Шота «Къаплъэныфэ зыщыгъ 
зекIуэлI» и поэмэм хэт лIыхъужьхэм 
ящыщу бийм хуэгъэза гущIэгъун-
шагърэ худэмычыхыныгъэрэ зыдилъа-
гъур зыхьэм и закъуэщ. Зыкъэзытын 
зымыдэ бийм теухуауэ адыгэхэр шэч 
хэмылъу гущIэгъуншэт, щысхьи яIэтэ-
къым. Ауэ зыкъэзытахэми гъэр ящIа-
хэми ахэр зэрахущытыр нэгъуэщIут. 
Тамбий Аслъэнбэч илъэситIкIэ гъэру 
иIыгъа урыс офицерым (1836 - 1838) 
етхыж: «Пхъашэу къызэрысхущымыты-
ным иужь итхэт, хьэщIэм кIэлъызэра-
хьа хабзэхэмкIи къызбгъэдэтт». 

Пащтыхьыгъуэм и зауэлI тхыдэдж 
Дубровин-генералым и нэм илъагъур 
здихьын щимыщIэм, зыкъиумысын 
 хуей хъуащ адыгэхэм зауэлI Iэзагърэ 
щэныфIагърэ зэрадилъэгъуамкIэ. 
«Ха хуэу къигъэщIахэу зэрысабийрэ 
шынагъуэм пэщIэтын хьэл зиIэ адыгэ-
хэм зыщытхъужыным егъэлеяуэ зы-
щадзей. Езым зэрихьа лIыгъэм  
адыгэр зэи тепсэлъыхьыжыртэкъым, 
зэрыфIэ емыкIум къыхэкIыу, игъэIунуи 
хущIэкъуртэкъым. Нэхъ щауэ хахуэ 
дыдэхэм шыIэныгъэ яхэлът: щэхуу пса-
лъэхэу, зэрахьа лIыгъэмкIэ замы-
гъэщIагъуэу, тэджу япэ къэсыр ягъэ-
тIысын хьэзырхэу, зэдауэ гуэр къэ -
хъуа ми, я псалъэр пхагъэкIыным 
 хущIэмыкъухэу. Ауэ, ягъэпудамэ, 
уафэхъуэпс кIым хуэдэу Iэщэр къап-
хъуатэрти, кIий-гуоуи, шхыди, гъэшы-
ни Iуэхум къыхэмыхьэу, къуаншэм 
жэуап ирагъэтыжырт». 

Зауэ губгъуэм адыгэм хахуагъ те-
лъыджэ къыщызыкъуихырт, и щхьэ 
зэребэкъуэфри нэрылъагъут. Абы 
жьы щIэтт, егъэлеяуи тэмакъкIыхьт. 
Ар и хэкум пхуемыгъэпцIыжыну хуэ-
пэжт, и лъэпкъым къэкIуэну дахэ 
зэриIэм шэч закъуи къытрихьэртэ-
къым. Хэкум хуиIэ лъагъуныгъэм 
адыгэм и хьэлым хипщащ ар имыхъу-
мэу зэрымыхъунур. Аращ адыгэ джэ-
гуакIуэхэм дунейм къытехьа сабийм 
тхьэ щыхуелъэIукIэ, «гъащIэ кIыхь 
Тхьэм уищI», «хэкур  пхъумэжын Тхьэм 
уищI» жаIэу щIе хъуэхъур. 

Адыгэхэм зауэлI Iэзагъ къащIыдэ-
гъуэгурыкIуэм щхьэусыгъуэ иIэщ. 
Абыхэм я адэжьхэм лIэщIыгъуэ бжы-
гъэкIэ алыджхэри, урымхэри, хъэзар-
хэри, тыркухэри, нэгъуэщI хамэщI 
зэрыпхъуакIуэхэри къебгъэрыкIуэу 
щы тащ. Абыхэм япэщIэтыху езы 
лъэпкъми и къарум зиубгъуащ. 
Адыгэм щысабийм щегъэжьауэ и за-
уэлI Iэзагъым хигъэхъуэным ири-
хулIэрт зыгъэпсэху имыIэу зихъу-
мэжын зэрыхуейм, хым зэрыпэгъу-
нэгъум и фIыгъэкIэ хыдзэлI Iэзэхэри 
къахэкIырт. 

Журтхэм я пащтыхь Иродрэ импера-
тор Августрэ я ныбжьэгъуу щыта, Да-
маск щыщ Николай езыр къэзы-
гъэуIэбжь лъэпкъ гуэрхэм я хабзэхэм я 
гугъу ищI пэтрэ, кэркэтхэм ятоп-
сэлъыхь икIи жеIэ: «Зыгуэрым кхъуа-
фэжьейр зэригъакIуэурэ щыуэмэ, псо-
ри абы йоубжьытх». 

X лIэщIыгъуэм Кавказым щыIа 
хьэрып тхыдэдж Масудии щыхьэту 
 къоув адыгэхэм я адэжьхэр игъащIэ 

лъандэм лIыгъэрэ хы зекIуэкIэ цIэ-
рыIуэу зэрыщытам, хьэпшыпхэр къра-
шэкIыу Трапезунд нэс кIуэ-къэкIуэжу 
хы щIыIу зэрытетам. 

Хыр зэрапэгъунэгъум адыгэхэм я 
экономикэ-щэнхабзэ зыужьыныгъэри 
иригъэфIэкIуащ. Сатумрэ хым щы-
хъунщIэнымрэ я фIыгъэкIэ абыхэм 
зыужьыныгъэкIэ езыхэм нэхърэ нэхъ 
жыжьэ кIуэта лъэпкъыжьхэр - алы-
джхэмрэ урымхэмрэ - зрагъэцIыхуащ. 
Сатумрэ хым щыхъунщIэнымрэ зыр 
адрейм къыдэгъуэгурыкIуэу щытащ. 
Кхъухьым теуэ хъунщIакIуэм хамэ 
хьэпшыпхэмрэ гъэрхэмрэ зыIэри-
гъэхьэрти, ахэр Iузэв-ХыфIыцIэ Iуфэм 
Iут щыхьэрышхуэм щищэрт. Сатуу-
щIыр езыр хытет хъунщIакIуэу арат а 
зэманым. 

Адыгэхэм я адэжьхэр зыщыщу щыта 
Iузэв-ХыфIыцIэ Iуфэ щыпсэу лъэпкъ-
хэм, Страбон зэрыжиIэжымкIэ, 
алыджыбзэкIэ «къэмэр»-кIэ зэджэ, 
цIыху 25 - 30 зэрыхуэ кхъухьхэр зэра-
хуэрт. Апхуэдэ кхъухь бжыгъэ гуэр 
ежьэрти, хьэпшыпкIэ узэда кхъу-
хьышхуэхэм ятеуэрт, ящIэнур ящIа 
нэужь, я кхъухьхэр плIэкIэ ирахьэжьэр-
ти, мэзым щагъэпщкIужырт. 

Псыежэххэм, тенджызхэм я Iуфэм 
зэрыIусым къарит фейдэм и фIы-
гъэкIэ, адыгэхэр бдзэжьей ещэным, 
сатум, хым щыхъунщIэным хэпсэукIыу 
щытащ, абы къыхэкIыу, географием 
хащIыкIыу, хыдзэлI гъуэзэджэхэу къэ-
гъуэгурыкIуащ. ЗауэлI IэщIагъэрэ 
жьэрыIэзагъкIэ цIэрыIуэу щыта урым-
хэм географием хащIыкIышхуэ щыIэ-
тэкъым, хы тетын IуэхукIи куэд 
яхузэфIэкIыртэкъым. Арати, Iузэв-
ХыфIыцIэ Iуфэ деж щаубыда лъэпкъ-
хэм я зэфIэкIхэр къагъэщхьэпэу щы-
тащ, псалъэм папщIэ, адыгэхэм. 
ГъэщIэгъуэнщ адыгэхэм я IуэрыIуатэм 
хым хэс тхьэ гуащэ зэрыхэтыр, «русал-
кэ» жыхуаIэм ещхьу къызыфIагъэщIу, 
ПсыхъуэгуащэкIэ еджэу. Псыхъуэ-
гуащэм и щIыхькIэ хы Iуфэм уджышхуэ 
щащIу щытащ, абы иужькIэ псоми псы 
зытракIэрти загъэпскIырт. 

ГурыIуэгъуэщ илъэс мин бжыгъэкIэ 
хы Iуфэм Iуса адыгэхэр хыдзэлI Iэзэу 
щымытынкIэ, географием хамы щIы-
кIынкIэ Iэмал зэримыIар.

Пасэрей  Iэщэр

Адыгэхэм я пасэрей Iэщэхэм ящыщт 
сэшхуэр, афэ джанэр, гъущI тажыр, 
фэмрэ гъущIымрэ къыхэщIыкIа мэIур. 
ИужькIэ абыхэм къаIэрыхьащ «за-
къуэрыуэ, иужькIэ сэшхуэр къызы-
кIэлъащтэ щтауч фочыр». Адыгэм и 
Iэщэ-фащэр зыцIыху бийм зытри-
гъапсэ хабзэр абы и лъакъуэхэрт, сыту 
жыпIэмэ, ахэрат нэхъ щIэмыхъумауэ 
къанэр. Осетинхэм хъыбар гъэщIэ-
гъуэн гуэр яхъумэ адыгэхэмрэ осетин-
хэмрэ «Арки Раг» жыхуаIэ щIыпIэм 
зэрыщызэзэуам теухуауэ. А зауэзэ-
рылIым хэтыху, хъыбарым къызэриIуэ-
тэжымкIэ, осетинхэр блэмыукIыу 
адыгэхэм фочышэкIэ еуэхэрт, ауэ 
зыри яхуещIэртэкъым. Арати, осетин 
гуэрым «иIэ, я лъакъуэхэм девгъауэ» 
жиIэри къыхилъхьащ. Абы иужькIэщ 
адыгэхэм хэщIыныгъэ ягъуэтын щы-
щIадзар. ИтIанэми, осетинхэм текIуэн 
щIадза къудейуэ, уэшхышхуэ къешхщ, 
я гыныр псыф ищIри, текIуэныгъэр 
адыгэхэм яхьауэ щытащ. 

Щхьэрыгъ хъурыфэ пыIэ бэлацэм 
щегъэжьауэ лъейхэмкIэ иухыжу, зэ-
маным декIуу зызыужьа адыгэм и 
Iэщэ-фащэр XIX лIэщIыгъуэм нэ-
гъэсыпауэ шу зауэм хузэпэщ хъуат. 
Адыгэм и фочыр упщIэм къыхэщIыкIа 
дохъутейм илъу и плIэм идзат, напIэ 
дэхьеигъуэм кърипхъуэту. Фочым и 
къур апхуэдизкIэ зыхуей хуэзауэ щIати, 
шуууэ узэрыжэм хуэдэурэ уузэду, 
 бгъауэу, уи плIэм ебдзэкIыжыну 
тыншт, сэшхуэр къипхын хуэдэу. 

Сэшхуэр бийм и псэр хуIузых, адыгэм 
нэхъыфI дыдэу илъагъу Iэщэрщ. Ар 
пхъэм е лъахъстэным къыхэщIыкIа 
сампIэм илъ, убыдыпIэ зиIэ сэ кIыхьщ. 
АдыгэбзэкIэ зэреджэр «сэшхуэщ», нэ-
гъуэщIу жыпIэмэ, «сэ ин». Адыгэм и 
сэшхуэр жьакIэупсым ещхьу жанщ, ар 
зэрызахъумэж Iэщэкъым, бийм зэре-
уэщ. Сэшхуэр зытехуэм я нэхъыбэр 
абы къелыркъым. Адыгэ сэшхуэ 
лIэужьыгъуэхэм я нэхъыфIщ «гъурдэ», 
«дыгъужь» жыхуаIэхэр. «Гъурдэ» 
жыхуаIэхэм хьэрыпыбзэкIэ тхыгъэ тет 
хабзэщ, «дыгъужь» жыхуаIэм псэу-
щхьэ щIэпхъуа тращIыхь. А лIэужьы-
гъуитIым щыщ сэшхуэхэр, шэч 
хэмылъу, фIы дыдэщ. Езы бгырысхэм 
Златоуст къалэм щащIа Iэщэхэр нэ-
хъыфIу ялъагъурт. 

АдыгэлI узэдам иджыри зы фочэщI 
е тIу иIыгъ хабзэт, зыпщIэхимыхыр и 
къамэрт. Кавказым щащIа къамэ 
 нэхъыфI дыдэхэр зи IэдакъэщIэкIыр 
Базалай жыхуаIэращ. IэкIуэлъакIуэм 
IэщIэлъ кавказ Iэщэр - Iэщэ шына-
гъуэщ. Абы ищIа уIэгъэр щымыкIыжыр 
нэхъыбэщ. 

Фочышэхэр пхъэм къыхэщIыкIа 
гынылъэхэм ярылъу «хьэзыр» жыхуаIэ 
фэ бгъэгущталъэхэм ирагъэсырт. 

Адыгэм и бгым ищIауэ кърихьэкIырт 
щалъэ - Iэщэм щахуэ дагъэр зракIэ 
 гъущI щталъэ зэбгъузэнатIэ; фочыр 
зэрызэпкърах Iэдэ; лъахъстэным 
къыхэщIыкIа хъуржын. Абыхэм зауэ-
лIым Iэмал къратырт шым къемыхыу и 
Iэщэр зэригъэпэщыжыну. Шым 
 къепсыхыу бийм фочышэ тезыгъэпсэ-
ну хьэзыр адыгэм и дохъутейм кIэры-
щIауэ пхъэ быдэ лантIэм къыхэщIыкIа 
зэпэбаш къыздрихьэкIырт.

Iэщэ куэд кIэрыщIат адыгэм: къамэ, 
фокIэщIитI, сэшхуэрэ фочрэ. Ауэ зы 
Iэщэр адрейм зэран хуэхъуртэкъым. 
Зыгуэр къыкIэрылэлу е Iэуэлъауэу 

щыттэкъым, щхьэж здэщылъыпхъэм 
деж зэрыщылъым жэщтеуэ кIуэми гу 
къылъамытэну Iэмал къритырт. 

Апхуэдэт къэзылъагъухэр IэкIуэ-
лъакIуагърэ IэзагъкIэ зытхьэкъу 
адыгэ хэм я зыузэдыкIэ къызэры мы-
кIуэр. «ГъэщIэгъуэнщ апхуэдиз Iэщэ 
зыкIэрыщIа зауэлIыр, - итхыжырт Да-
нилевский-тхыдэджым, - жану, жы-
джэру къызэрынэр, и Iэпкълъэпкъыр 
тыншу зэрызэрихьэр. Ауэ адыгэ 
IэкIуэлъакIуагъыр зэрыплъагъуу, уи 
фIэщ мэхъу а лъэпкъ пелуаныр ма-
щIэуи къызэрыхэмыщтыкIыр». 

Адыгэхэм я дзэ нэхъыщхьэр шуу-
дзэрт. Абыхэм я шууей Iэзагъыр 
пасэрей зэманым зэфIэувагъэнщ. 
Тхыдэджхэм зэратхыжымкIэ, иужькIэ 
адыгэ лъэпкъыр къызытехъукIыжа 
синдхэр яшхэмкIэ цIэрыIуэу щытащ. 
Ауэ шы Iуэхум къэбэрдей адыгэхэм я 
деж нэхъ лъагэ дыдэу зыщыщиужьар 
хуэгъэфэщауэ X лIэщIыгъуэрщ. 
Хъэзэрхэр къатегуплIа нэужь, а зэ-
маным адыгэхэм я Iыхьэшхуэм я 
 лъапсэжьу щыта Iузэв-хы фIыцIэ Iу-
фэр ябгынэри, къуэкIыпIэмкIэ кIуэтэн 
хуей хъуахэт. Апхуэдэут ахэр къы зэ-
рыщыхутар Кавказ Ищхъэрэ тафэ-
щIым и къухьэпIэ лъэныкъуэм. Лъэпкъ 
куэд зэрымыса Кавказ Ищхъэрэ 
тафэщI хуитым адыгэхэм Iэмал къари-
тащ бийм зэрыпэщIэувэфын шуудзэ 
лъэщ зэрагъэпэщыну. 

ЗауэлI IэщIагъэм хэзыщIыкIхэм зэ-
техуэу жаIэ къэбэрдей шуудзэм ефIэкI 
щымыIауэ. Къэбэрдейхэм ирахьэкI за-
уэлI гъащIэм шым мыхьэнэшхуэ щиу-
быду щытащ. Адыгэшыр уанэш къаб-
зэт, шум щемыдаIуэ къыхуимыхуэу. 
ЗэпIэзэрыту, хьэфIым хуэдэу, зейм 
хуэпэжу, зауэ IэнатIэм зыхидзэ бэлыхь 
псоми хузэпэщт ар. Адыгэшыр псыми 
мафIэми щыщтэркъым. Езы адыгэлI-
ри зэрылъэкIкIэ и ныбжьэгъу пэжым 
йолIалIэ. Адыгэхэм яшхэм нал щIалъ-
хьэртэкъым, шыгъэцIывкIэ кIуэ цIыуэр-
тэкъым, зи кIапэм фэм къы хэщIыкIа 
бзэгу цIыкIу зыфIэлъ щIопщ псы-
гъуэкIэ фIэкIаи еуэртэкъым, зыри 
 хуамыгъэузу, и теуэкIэм щIигъэIэн 
 къудейуэ. Адыгэхэм зэрыжаIэмкIэ, 
шым щIопщI хьэлъэкIэ е шыгъэцIыв-
кIэ узэрегуауэм иригъэш фIэкIа, щхьэ-
пагъ закъуи къишэркъым. 

Адыгэ уанэр уанэ псынщIэщ. Абы 
шым и тхыр трихыртэкъым, тхьэмахуэ 
бжыгъэкIэ телъ хъуми. Теуэ кIуэным 
пIалъэ иIэу щIадзэрт адыгэхэм яшхэр 
зыхуей хуагъэзэн: мэкъу иратын ща-
гъэтырт, тепIэн трапхъуэрти къра-
хуэкIырт, махуэм зыбжанэрэ ягъэпс-
кIырт. Апхуэдэу ягъэхьэзыра шыхэм 
махуэм верст 60 - 100 зэпачыфырт. 

Бийм къиухъуреихь хъумэ, адыгэм и 
шыр иукIыжырти, и фочыр зэпэбашым 
телъу, абы и къуагъым къуэгъуалъ-
хьэрт, зы шэ къыхуэмынэжыху бийм 
еуэфын хуэдэу. Иужьреишэр иутIып-
ща нэужь, и фочри, и сэшхуэри 
 икъутэрти, къамэр IэщIэлъу ажалым 
хуэкIуэрт. Абы фIыуэ ищIэрт къамэр 
IэщIэлъыху псэууэ зэраIэрымыхьэнур, 
арат абы и гулъытэр зытримыгъэкIыр. 
Бийм псэууэ уIэрыхьэным нэхърэ нэхъ 
напэтех щымыIэу къалъытэрти, 
апхуэдэ зэи къагъэхъуртэкъым. 

Адыгэхэм езыхэм я зэуэкIэ Iэмалхэр 
кърахьэжьащ. Псом хуэмыдэу абыхэм 
гу зыщахуа зэуэкIэр уафэхъуэпскIым 
хуэдэу шуудзэкIэ яхэлъадэурэ сэ ш-
хуэкIэ зэрахэлъэщыхьырт. Ауэ гуп-гу-
пурэ теуэ кIуэни я хьэлт. ЩIопщыр яIы-
гъыу бийхэм яхэлъадэрти, нэсыным 
лъэбакъуэ тIощI хуэдиз иIэжу фочхэр 
дохъутейм кърапхъуэтырти ягъауэрт. 
ИтIанэ ар я плIэмкIэ зэрадзэкIыжырти, 
сэшхуэкIэ яхэлъэщыхьырт. Е шым 
зэрытесым хуэдэу къикIуэтыж хуэдэу 
защIырти, жэрыжэм тету фочыр яузэ-
дыжырт. ЗауэзэрылIым хэт адыгэм и 
IэбэкIэр псынщIэщ икIи IэкIуэлъа-
кIуэщ. 

Лъэсу адыгэхэр щызауэр бгыхэмрэ 
мэзхэмрэт. ЩIыпIэм къуит фейдэр 
егъэлеяуэ Iэзэу къагъэсэбэпыфырт 
адыгэхэм, жыгым е мывэ къуагъым 
къыщыкъуэукIым деж ахэр блэукIыр-
тэкъым, зэбгъэрыкIуахэм тIэкIу зра-
лъэфыхьамэ, щIым къыхэжам ещхьу, 
я пащхьэм къихутэрти, дунейкъутэжыр 
къыхуагъакIуэрт. Бийр щикIуэтым 
деж, щысхь ямыIэу кIэлъеIэрти, зэтра-
укIэрт. Адыгэхэр зэрызауэ хабзэр губ-
гъуэ зэуэкIэут. ЗэрымыщIэкIэ гуп 
цIыкIу-цIыкIуурэ зэратеуэм абыхэм 
ехъулIэныгъэ нэхъыбэ къаритырт, зэуэ 
гупышхуэу щебгъэрыкIуэм нэхърэ. 
Яшхэр яутIыпщынти, зыщIыпIэ деж 
махуэ псом зыщагъэпсэхунт. Жэщым 
шэсынти, бийм щыщ къыхамынэу 
зэтраукIэнт. Арат адыгэхэм я зэуэкIэ 

хьэлыр. Абыхэм я жэщтеуэхэр нэ-
хъыбэм лъыгъажэм хуэкIуэрт, зытеуа 
зауэлI гупым зыри къащыхэмынэжыр 
нэхъыбэт. Я лIыгъэмкIэ псори къа-
хьэхуат адыгэхэм, псом хуэмыдэу 
абыхэм я удын куэд зыгъэва тыркухэр. 

Адыгэхэр губгъуэм фIэкIа щымы-
зэуэфу щытауэ къэплъытэныр щыуа-
гъэщ. Абыхэм дзэ зэгъэпэщыкIи 
ящIэрт, уеблэмэ хыдзэ зэрагъэпэщы-
нуи иужь итахэщ. Дзэ зэгъэпэщам 
 пэувын хуей щыхъухэм деж, абыхэм я 
къуажэхэр быдапIэ хуэдэу яузэдырт, 
ихъуреягъыр блын задэкIэ къахухьыр-
ти, абы и гупэм цIыху зэфIэт зэрыхуэн 
щIытI къагъэувыжырт. «КъалэкIэ» 
зэджэ апхуэдэ быдапIэхэм я фIыгъэкIэ 
адыгэхэм бийхэм зыщахъумэрт. Къуа-
жэшхуэхэм я хъуреягъыр датIыкIырти, 
зэтратхъуа Iуащхьэ гупэм и деж пхъэ 
мэIухэр къыIуагъэувэрт. 

Лъэпкъым  и  псэукIэ 
хабзэхэр

ЛIэщIыгъуэ бжыгъэкIэ бийхэм езэуэн 
хуей зэрыхъуам къыхэкIыу, адыгэхэм я 
псэукIэри зауэ гъащIэм хуэщIа хъуат, 
езыхэми цIыху хахуэ, бэшэч, лIыгъэ 
зыхэлъ къищIыкIат. А хьэлхэм къа-
дэкIуэу адыгэхэм шыIэныгъэшхуэ, зэ-
пIэзэрытыгъэ ядэплъагъурт, кIуэ, ахэр 
бгырыс псоми я хьэлу пхужыIэнущ. 
Адыгэхэр зэреплъымкIэ, узэхъуапсэр, 
къыпфIэIуэхур, уигу ирихь-иримыхьхэр 
къэбгъэлъэгъуэныр цIыхухъум хуэмы-
фащэ хьэлщ. Адыгэм щэIу макъ къу-
дей зэхыуимыгъэхыу хирург операцэ 
нэхъ хьэлъэ дыдэри хуэшэчу щытащ. 

ЗэрымэжалIэр къигъэлъэгъуэныр 
адыгэм дежкIэ напэтехт. Адыгэр Iэнэм 
бгъэдэсыху ишхыр мащIэ дыдэт, и 
IэбэкIэми шыIэныгъэ хэлът. Сыт хуэди-
зу мымэжалIэми, адыгэм къыхуралъ-
хьам нэхърэ нэхъыбэ ишхынутэкъым, 
уеблэмэ, тIэкIу къринэнут. Зэрымымэ-
жалIэр, ауэ лIэщIыгъуэкIэ зэфIэува 
хьэщIэ хабзэм и хьэтыр зы лъагъу 
бысымым пщIэ зэрыхуищIыр абыкIэ 
къигъэнаIуэу арат. 

Езы адыгэм и Iэнэр къызэрыгуэкI 
дыдэщ, зытеувам тет зэпытщ. Ерыс-
къыхэкIхэм я нэхъыбэр зауэ губгъуэм 
къыщыщхьэпэ, къыздепхьэкIыну 
тынш шхын гъущэщ. ПIастэ быдэмрэ 
мэлыл гъэвамрэщ адыгэм и лъэпкъ 
шхыныгъуэхэм ящыщу езым нэхъыфI 
дыдэу илъагъур. Псы зыщIэт шхыны-
гъуэкIэ ерыщтэкъым. Ара къыщэкIынщ 
адыгэхэр къуэгъу-къуэгъуу, егъэлеяуэ 
къудану, пкъы лантIэу щIыщыт хабзэр. 
ЦIыхухъур пшэрыныр абыхэм я дежкIэ 
напэтехышхуэт. ЗакъуэтIакъуэххэщ 
адыгэ лIы пшэр ущрихьэлIэр, абыхэми 
цIыхухэм я жьэр кIэрагъэкIыркъым. 
ФадэкIи ерыщу зэи щытакъым 
адыгэхэр. Ефэрейуэ уахэIуэныр на-
пэтехышхуэт, абы къыхэкIыу, чэф ури-
хьэлIэртэкъым. 

Дунейм къыщытехьа махуэм ще-
гъэжьауэ, адыгэр зауэм хуагъэ-
хьэзырырт. Кавказ лъэпкъхэм я деж 
щыхэIущIыIу атэлыкъ гъэсэныгъэр, зы 
еплъыкIэкIэ, сабийр зауэлIу къэ-
гъэтэджын зэрыхуейм и нэщэнэт. 
Адыгэ сабий пIыкIэм атэлыкъ гъэсэны-
гъэм мыхьэнэшхуэ щиубыду щытащ. 
Хабзэ хъуауэ, адыгэпщхэм я бынхэр 
зыпIыр езыхэратэкъым, лIыгъэкIэ, 
 хахуагъкIэ, IэкIуэлъакIуагъкIэ, хабзэ 
зэращIэмкIэ цIэрыIуэ я мэкъумэ-
шыщIэхэрт. Атэлыкъым и къалэнт и 
къаныр шы тесыкIэ, нэщанэ еуэкIэ 
иригъэсэну, жеиншагъэр, мэжэщIа-
лIагъэр, лэжьыгъэ гугъур къыхэмыщ-
тыкIыу ирихьэкIыфу, дзыхь зыхуэпщI 
хъун гъусэ иIэу теуэхэм кIуэфу, 
япэщIыкIэ нэхъ Iуэху тыншхэм, иужькIэ 
нэхъ гугъухэм тегушхуэу. КъинэмыщIа-
уэ, атэлыкъым и гъэсэным фIэщхъу-
ныгъэрэ хабзэрэ хилъхьэн, цIыху 
хэтыкIэм хуигъэIущын хуейт. И ныб-
жьыр ирикъуа нэужь, атэлыкъым 

гъэсэныр и адэм и унэм тыгъэ лъа-
пIэхэр иIыгъыу ишэжырт, езыри гу-
лъытэншэ ящIыртэкъым. 

И адэм и унэм яшэжа нэужь, адыгэ 
щIалэм и щхьэцыр яупсырт, Iэщэ 
къыIэщIалъхьэрти, абдежым къыщы-
щIэдзауэ цIыхубэм ящыщу къалъы-
тэрт. Ар щIалэгъуалэ зэхуэсхэм кIуэрт, 
хьэщIэщым щекIуэкI хабзэхэм щы-
гъуазэ зищIырт. 

ХьэщIэщыр хьэщIэ зыщIашэ пэш 
щхьэхуэт. Ауэ ар икIи щIалэгъуалэ 
зэхуэсыпIэу къалъытэрт. Ар адрей 
пэшхэм япэIэщIэу щыт хабзэ пэш 
 хуитт, и блыну хъуам гъущIIунэ хэукIарэ 
Iэщэ-фащэр къегъэщIэрэщIэкIауэ. 
Абы андез зэрыпщтэн тас-къубгъанрэ 
бжэныфэм къыхэщIыкIа нэмэзлыкъри 
щIэлът. Шэнтрэ гъуэлъыпIэ папщIэу 
хьэщIэщым щIэлъ хабзэт арджэнхэр, 
алэрыбгъухэр, щIакIуэхэр. ХьэщIэщ-
хэм щIалэгъуалэр я зауэ Iуэхухэм теу-
хуауэ щызэчэнджэщырт. Бийм зэрыте-
уэну щIыкIэр, щежьэну пIалъэр щы-
зэIэпахырт. Абдеж дыдэми тет яхуэ-
хъунур, я щэхур зыхъумэнур щыхахырт. 
ЗекIуэ щыкIуэну махуэр, сыхьэтыр, 
щызэхуэзэну щIыпIэр щаубзыхурт. 
ЗэхуэсыпIэм псори хьэзыру къекIуэ-
лIэн хуейт. Iэщэ IэщIэмылъу, шы темы-
су, гъуэмылэншэу къакIуэм и напэр 
текIауэ зыхахужырт, къуентхъ къра-
тыртэкъым, цIыхухэри къыщыдыхьэ-
шхырт. 

Iэзэ узыщI
джэгукIэхэр

МэкъумэшыщIэхэм я бынхэр езыхэм 
ягъэсэжырт. А лъэныкъуэмкIэ куэду 
къагъэщхьэпэрт зауэм ухуэзыгъэ-
хьэзыр джэгукIэхэр. Апхуэдэхэм я зы 
щапхъэщ «диорэ» жыхуаIэ адыгэ джэ-
гукIэр, ар нысашэхэм ирагъэхьэлIэрт. 
Щауэм и унэм щызэхуэса щIалэгъуа-
лэм бжэгъу кIыхьхэр зэрагъэпэщырти, 
шур зылъэмыIэсыфын лъагапIэхэм те-
увэхэрт. Шухэр лъэсхэм ебгъэры-
кIуэурэ щIопщкIэ яхэуэрт. Лъэсхэм 
шухэр шым кърадзыхыну хэту къе-
уэжхэрт. Сыхьэт бжыгъэкIэ апхуэдэу 
щызэхэуэ къэхъурт. ДжэгукIэм и му-
радыр шухэм язым щауэм и унэм 
зыщIидзэу ягъэхьэзыра тыгъэр зыIэри-
гъэхьэнырт. Зэзэуэху шухэр бжыхьхэм, 
блынхэм щхьэпрылъурэ, махъсымэ 
ягъэхьэзырамрэ дэлэнымрэ зэрызыIэ-
рагъэхьэным иужь итт. Зыгуэрым ар 
къехъулIэмэ, Iуэхур зэфIэкIат, пщIан-
тIэм тыгъэр къыдахьэрти зэзэуэн ща-
гъэтырт. Шухэр къепсыхырт, лъэсхэми 
я бжэгъухэр ягъэтIылъырти, зыгъэгуси 
гукъани къыхэмыхуэу, псори хьэ-
гъуэлIыгъуэ джэгум зэдыхыхьэрт. 
«Диорэ»-р джэгукIэ шынагъуэхэм ха-
бжэ. Уегупсысмэ, ар зэзауэ дыдэщ, 
 гъущI Iэщэ зэрыхэмытым и закъуэщ ар 
зауэм къызэрыщхьэщыкIыр. «Абы 
щымышынэр зауэми щыдзыхэну-
къым», - щIыжаIэр арагъэнт. 

Абы нэхърэ нэхъ зэшыгъуэтэкъым 
«пыIэзэфIэхь» жыхуаIэ джэгукIэри. 
Ари хьэгъуэлIыгъуэ махуэм къыдах 
джэгукIэхэм язт. Нысашэ кIуахэр 
 къежьэжа нэужь, нысащIэр зыщыщ 
къуажэ щIыбым деж щызэхэувэрт. 
Иужьрей джэгур зэфIэкIа нэужь, 
хьэщIэхэм я пыIэхэр къапхъуатэрти, 
шым тесу я къуажэм кIуэжхэрт. 
ХьэщIэхэр я пыIэхэр езыхьэжьахэм 
якIэлъыжэрт. ХьэщIэм и шыр бысы-
мым лъэщIыхьэмэ, и пыIэр къытри-
хыжырти, аргуэру нысашэм хэу-
вэжырт. ХьэщIэм и шыр нэхъ къару-
уншэу къыщIэкIмэ, и пыIэм пыкIат. 

Нысашэр унэм екIуэлIэжыху, ныса-
щIэр джэгукIэ трагъэурт. Зым адрейм 
и пыIэр къипхъуатэрти, лъагэу дри-
дзейрт. Ар къыщехуэхыжкIэ нэгъуэщI 
шу гуэр пыIэ драдзеям фочкIэ еуэрти, 
зэрыжэм хуэдэурэ фочышэкIэ пыIэр 
пхиудырт. 

Гу лъытапхъэщ адыгэхэм нэщанэ 

эТхыдэТхТхыыдэхыдыдээдэ

Адыгэ щIэблэр зауэлI IэщIагъэхэм
      хуагъасэу зэрыщытар

Профессор  Кокиев  Георгий

еуэныр я махуэкъэс зэштегъэупIэхэм 
язу зэрыщытым. Пасэ зэманым абы 
щхьэкIэ шабзэ зэрахьэрт, иужькIэ 
фоч, фокIэщIхэр къежьащ. Адыгэ 
щIалэгъуалэм яIэщIэмыужагъуэ джэ-
гукIэхэм ящыщт нэщанэ еуэныр. ЩIа-
лэгъуалэр джэгум хэтыну къыщы  кIуэ 
нысашэ махуэм щауэм и унэм нэщанэ 
щагъэувырт. Ар метр 25 - 30 зи лъагагъ 
бжэгъум трагъэзагъэрт. Бжэгъум и 
щхьэкIэ псыгъуэм мелкIэ е фIа-
мыщIкIэ нагъыщэ цIыкIу тращIыхьырт. 
Бжэгъум и кIапIэ псыгъуэр дэгъэзеяуэ 
жыгым е щауэм и уэнжакъым кIэра-
щIэрти, еуэн щIадзэрт. Абдежым къри-
хьэлIа дэтхэнэ зыри хуитт а зэхьэзэхуэм 
хыхьэну. Тезыгъэхуэфым псори къе-
хъуэхъурт, щауэм къыбгъэдэкIыу нэ-
хъыжьхэм ират хабзэ махъсымэ, дэлэн 
хуэдэ тыгъэхэр къыIэрыхьэрт. 

Тыгъэ къэзылэжь нэщанэуапIэхэр 
адыгэхэм гуауэм епха дауэдапщэхэми 
къыщызыкъуахырт. Апхуэдэхэм ду-
нейм ехыжам и щыгъынхэр тыгъэу 
 щагуэшырт. 

Шыгъажэ зэпеуэхэри щыкуэдт 
адыгэхэм я деж. Абыхэм ящыщт зауэм 
хэкIуэда е пасэу дунейм ехыжа лIыхъу-
жьым и цIэкIэ зэхаублэ шыгъажэхэр. 
Абыхэм хагъэхьэрт илъэс 12 - 14 зи 
ныбжь щIалэ цIыкIухэр, шы 20 - 30-м 
нэс къызэдагъажэрт, гъуэгум и кIы-
хьагъкIи зэщхьэщыкIырт ахэр. Шы-
хъуэхэм яшхэр шыгъажэр зрикIуэну 
 гъуэгум и кIыхьагъкIэ хьэзыру трагуа-
шэрт. Шур кIиину, фиину, IэгукIэ шым 
теуIуэну хуитт, ауэ щIопщ къигъэ-
щхьэпэныр ядэртэкъым. 

Хуэбгъэфащэ зэрыхъунумкIэ, адыгэ-
хэм пасэ дыдэ зэманхэм «гладиатор 
зэуэкIэ» зыфIаща, цIыхушхуэ къа-
хэплъэу пелуанхэр щызэрагъэбэн зэ-
хьэзэхуэхэр яIагъэнщ. Абыхэм я лъэ-
ужь ущрохьэлIэ адыгэ хъыбарыжьхэм. 
Апхуэдэ бэнакIуэ зэпеуэ Лабэ Iуфэ 
хуэзэ Псыкупс къуажэм щекIуэкIауэ 
къызыхэщ таурыхъ щыIэщ. А къуажэм 
щыщхэм «бгырыс дыгъужькIэ» еджэ-
хэрт. ЦIыхухэр зэхэту гъэр ящIа гуэр 
жыгым ирапхырти, езым зэран хуэмы-
хъун хуэдэу, ихъуреягъкIэ шэхэр ща-
гъэфийрт, ар «къурш дыгъужьхэм» я 
зэш зэрытрагъэу зэхьэзэхуэхэм язт. 

Ауэ нэхъыфI дыдэу «къурш ды-
гъужьхэм» ялъагъу зэхьэзэхуэр «шы 
мыгъасэм» пеуэнырт. Зэхьэзэхуэм па-
пщIэ удзыпцIэ хуитышхуэ къыхахырти, 
еплъынухэр ихъуреягъкIэ къетIысэ-
кIырт. Утыкум шы мыгъасэ къра-
утIыпщхьэрт, абы и ужьым иту гъэру 
яубыда бзылъхугъэ утыкум кърашэрт. 
Шэхум хуэдэу и фэр пыкIауэ цIыхуб-
зым зэм зымкIэ, зэм адреймкIэ зи-
дзырт. Щэнейрэ утыкур къэзыжыхьы-
фар хуит ящIыжырт. Ауэ псэууэ а 
«лIэныгъэм и утыкум» къикIыжыфаIа-
уэ хъыбар щыIэкъым.

Адыгэхэм мывэдз зэпеуи яIащ. ЩIа-
лэгъуалэр къуажэбгъум деж щызэ хуэ-
сырти, мывэшхуэхэр, пудитI-щы зи хьэ-
лъагъхэр дэнэ нэс ядзыфми еплъхэрт. 
ТекIуэр нэхъ жыжьэ зыдзарат. 

Ауэ нэхъ бэнэкIэ цIэрыIуэ дыдэр 
цIыху тIурытIурэ зэбэнхэрт. Абы сабий-
хэр зэрыцIыкIурэ ирагъасэрт. 

Iэмал щхьэхуэхэр зиIэж бгырыс 
бэнэкIэм IэкIуэлъакIуагъым нэхърэ 
къарум мыхьэнэ нэхъ щратырт. Мывэ 
дзынри зэбэнынри щIалэгъуалэм и 
 къарум зезыгъэужь Iэмалхэм язт. 

Адыгэ цIыхубэм уи цIэр фIыкIэ зэра-
щыхэбгъэIуэфынур хахуагът, лIыгъэт, 
псэемыблэжыныгъэт. ЛIыгъэрэ ха-
хуагърэ къэзыгъэлъэгъуа щIалэм 
уэрэдхэр хуаусырт, абы и цIэр хэти 
ищIэрт. Зауэм лIыгъэ зэрыщызэри-
хьэм нэмыщI, утыкум псалъэ щы-
зыIэтыф цIыху жьакIуэм адыгэхэр 
«лIакъуэбзэгу», нэгъуэщIу жыпIэмэ, 
«бэм и бзэ» хужаIэрт. «ЛIакъуэбзэгу» 
зыхужебгъэIэныр адыгэхэм я щытхъу-
хэм я нэхъ лъагэт. 

Шынэкъэрабгъэхэр псоми я ауант. 
Абыхэм пщащэхэми дэкIуэн ядэртэ-
къым. ЩIалагъэм, бжьыфIагъым, 
 беягъым щхьэкIэ адыгэ пщащэхэм 
къыпхуащIэнур мащIэт, а псор зыб-
гъэдэлъым пщIэ имыIэмэ. Псэлъыхъу 
къыщыхихкIи, адыгэ хъыджэбзым зи 
щхьэцым тхъугъэ хидза лIыхъужь нэхъ 
къищтэнут «шыдахэмыжэ» шынэкъэ-
рабгъэ нэхърэ. 

КОКИЕВ  Георгий, 
тхыдэ щIэныгъэхэм я доктор, 

Ломоносовым и цIэр зэрихьэу Мэзкуу 
дэт университетым и профессор.

1954  гъэ

Франц  Рубо.  Адыгэхэр  зауэм  Iуохьэ.

Дыщэпс здэплъэгъуакIэ уи къуажэ 
умыхъуэж.

Захуагъэм бэлыхь пэщылъкъым.
Захуэ жыIэныр нэ ищIыным хуэдэщ. 
Захуэм хабзэр и телъхьэщ. 
Зэманым декIур лIыфIщ. 
Зэманым зэщыщхъу имыщIыж щыIэ-

къым. 
Зэманым пэлъэща щыIэкъым. 
Зэманым къыдекIу къегъэщIыж. 
Зэманым нэхъ щхьэщыжэгъуфI 

щыIэкъым. 
Зэманым уэ зыдумыгъэхъумэ, езым 

зы къыбдигъэхъунукъым. Зэманыр ба-
жэ мэ, уэ хьэджафэу кIэлъыжэ. 

Зэманыр къожьэркъым. 
Зэманыр псоми я тепщэщ. 
Зэманыр пфIэзыхьым ейщ. 
Зэманыр техьэ-текIщ. 
Зэманыр уэчылыфIщ, хэт пэжми зэ-

хегъэкI. 
Зи дахэ пэIэщIэр илъэскIэ магъри, зи 

хэку пэIэщIэм и гъащIэ псор хьэдагъэщ. 
Зи лъэпкъ хыфIэзыдзэм и дзэр къы-

Iуауд. 
ЗищI имысыр убзалэщ.
Зи лъэпкъ хыфIэзыдзэр биидзэм зре-

шалIэ. 
Зи хэку щхьэщымыжым и насыпыр 

йож. 
Зы пэжым пцIищэ къыпэщытщ. 

Пщагъэ зыхэлъ щIакхъуэ
Гуэдз хьэжыгъэм джэдыкIэ хакъутэ, пщагъэрэ  шы гъурэ 

зыхэлъ псы хуабэ хакIэри тхьэвыр япщ. Абы и щхьэм 
хьэжыгъэ трагъэщащэ, хуабапIэм ягъэуври, сы хьэтитI 
хуэдэкIэ щагъэт. Тхьэв тэджар тIэкIу щIапщэ,  дагъэ 
зыщыхуа тебэм иралъхьэ, дакъикъи 5 - 6-кIэ щагъэтри, 
хьэкулъэм ирагъэувэ. Абы иту ягъажьэ щIак хъуэм и те-
бащхьэр трапIэркъым. МафIэм тетмэ, и те бащхьэр тра-
пIэ, зы лъэныкъуэр жьа иужьи зэрагъэдзэкI. Хьэкулъэм 
иту ягъажьэр дакъикъэ 15 - 18-кIэ хьэзыр мэхъу. ЩIа- 
к хъуэр жьа иужькIэ тхъуэплъ дахэ мэхъу. Абы и щхьэфэм 
псы щIыIэ тIэкIу щахуэри, щIэуфауэ дакъикъэ зытIукIэ 
щагъэт, щабэ хъун щхьэкIэ.

Халъхьэхэр:
Гуэдз хьэжыгъэу - г 500
Псыуэ - г 250-рэ
Пщагъэу - г 15
ДжэдыкIэу - 1
Шыгъуу, фошыгъуу, тебэщыхуэ тхъууэ - узыхуейм хуэ-

диз.

Хьэлыуэ-къылыш
Гуэдз хьэжыгъэ хужьыр тепщэчышхуэм ираухуанщIэ-

ри, кумб хуащI, абы джэдыкIэ уда, шыгъу, фошыгъу 
 иралъхьэ, пщагъэ хакIэри, шэ хуабэкIэ япщ мыбыдэ 
дыдэу, тэджын щхьэкIэ и щхьэм хъыдан тепIауэ зы 
сыхьэткIэ щагъэт. Iэнэм сэхуран дагъэ щахуэ, тхьэв Iыхьэ 
къыпаупщIри, зэпэплIимэшхуэу е хъурейуэ, и Iувагъыр 
мм 4 - 5 хъууэ яху, абы тхьэв хъурей пIащIэ цIыкIухэр, я 
къэухьыр см 5 хуэдизурэ къыхагъэж. Ахэр тIэкIу хаш, тэр-
хьэлыуэ тыкъыр (г 15) тралъхьэ, тхьэв  кIапэхэр кхъуа-
фэжьей цIыкIу теплъэ яIэу зэтрагъапщIэ. Апхуэдэу 
ягъэхьэзыра хьэлыуэ-къылышыр тIэкIу ягъэтэджыну 
 хуабапIэм дакъикъи 5 - 6-кIэ щагъэт. ИтIанэ, градуси  150 
- 160-рэ зи пщтырагъ дагъэм халъхьэри, зэрагъэ-
дзэкIыурэ ягъажьэ, лэкъумым хуэдэу дыщафэ къыте-
уэху. Абы и гъэжьэным ихьыр зы дакъикъэ нэблагъэщ. 
Хьэлыуэр фошыгъу шей и гъусэу хуабэуи щIыIэуи яшх. 

Халъхьэхэр:
Гуэдз хьэжыгъэу - г 200
ДжэдыкIэ цIынэу - 2
Пщагъэу - г 5 
Фошыгъуу - г 10
Пщагъэм хакIэ шэуэ - г 20
КIапэхэр зэрызэкIэрагъапщIэ джэдыкIэ цIынэу - 1
Тэрхьэлыуэу - г 120-рэ
Шыгъуу, зэрагъэжьэну тхъууэ е сэхуран дагъэу - узы-

хуейм хуэдиз. 
«Адыгэ шхыныгъуэхэр»  тхылъым  къитхыжащ. 

Лыр
къызэрагъэвыжыр

ШатэкIэ ящIа шыпсыр 
щIэх зокIуэкIри, куэдрэ 
щыбгъэт хъунукъым.

Щэ щагъэвэжкIэ бэ-
лагъкIэ зэIащIэркъым, 
бэ лагъыпэр песыкIри. 
ЗэрызэIыщIэн хуейр 
чым чыркIэщ.

Жьэрымэу ягъэу лэ-
къу мыр хъурейуэ яху хаб-
зэщ. Дунейм ехыжам а 
лэкъумым и жьауэм щIэт 
хуэдэу къыщохъури, и 
псэр мэтынш, жаIэрт нэ-
хъыжьхэм.

Къаз, бабыщ дагъэ 
гъэткIуар мафIэм иса 
щIыфэм щыпхуэмэ мэ-
хъуж.

ГъэтIылъыгъэ ящIу 
ягъэу ва кхъуейм и шэ-
жыпсыр и щхьэм къы-
дэкIуейрэ кхъуейр и 
 лъабжьэм кIуэмэ - уэшх 
къешхынущ, кхъуейр и 
щхьэм къакIуэрэ шэ жып-
сыр и лъабжьэм ехмэ - 
 уэгъу хъунущ жаIэу щы-
тащ.

Лэпс пщтыр уефауэ 
псы щIыIэ утефыхьыжы-
ну тэмэмкъым. Ныбэуз 
уищIынущ.

Лы щтар псым (хуабэ-
ми щIыIэми) халъхьэу 
 къагъэвыжыркъым - и 
IэфIыр щIокI.

КЪУБАТИЙ Борис.

Ар къоушыр псом нэхъапэ,
ИмытхьэщI абы и напэр,
Къытоувэри лъагапIэм,
Пщэдджыжь къэскIэ ину маIуэ!

*   *   *
Бжьакъуэ папцIэщ, жьакIэ кIыхьщ,
Iэщу дэтым я пащтыхьщ.
Шы мыгъасэу къелъэтыхь,
Хадэ утэщ, сыт бэлыхь.

Еуэри зы уэркъыжь 
гуэрым къуищ иIэт. Щыри 
фызкъэмышэт.  «ЦIыхубз-
хэр зыхуеймрэ зы щIэ-
хъуэп сымрэ къэзыхутэм 
си мылъкур зэрыщыту 
къы хуэз гъэнэнущ», - жи-
Iащ адэм. ЩIалэхэр 
ежьащ цIыхубзыр  зы-
хуейм и жэ уап къагъуэты-
ну. Мазэ бжыгъэкIэ къа-
кIу хьауэ, щIалэ нэхъы-
щIэр мэзым щIэту уд 
фызыжь ирихьэлIащ. 
ЩIа лэр игъэ хьэщIащ, 
 игъэшхащ, иужьым къеуп-
щIащ:

- Сыт уэркъ щауэм уи за-
къуэ мэзым щыпщIэр? - 
жиIэри.

ЩIалэр къыщIежьар 
 хуиIуэтащ удым. 

- Уэ пщIэрэ, ди анэ, цIы-
хубзхэр зыхуейр?

Дауэ ар
къызэрохъулIэр?

ХеящIэр ягъэкъуаншэм 
йоупщI: 

- Уи щхьэгъусэм зэры-
жиIэмкIэ, ар зэпымычу 
уогъэшынэ, лъэщыгъэкIэ 
зыбогъэдаIуэ! Дызэхуэдэ 
цIыхухъущ, си къуэш, 
кхъыIэ, къызжеIэ: дауэ ар 
къызэрохъулIэр? 

Жьыр
къыспеубыд

Дохутырым деж зы нанэ 
цIыкIу щIыхьауэ хуотхьэу-
сыхэ:

- Жьыр къыспеубыд, зы-

Тхыгъэ щхьэхуэхэм къызэрагъэ-
лъагъуэмкIэ, 1858 - 1865 гъэхэм Кав-
каз Ищхъэрэм ирашу Тыркум цIыху 
мин 493-рэ Iэпхъуащ.  Абыхэм ящыщу 
45.023-р натыхъуейщ, 27.337-р аба-
зэхэщ, 165.626-р шапсыгъщ, 74.567-р 
убыхщ, 17.000-р къэбэрдей адыгэщ.

*   *   *
Ди зэманым цIыху мин къэс авто-

мобиль бжыгъэу хуэзэр: США-м - 
760-рэ, Италием - 575-рэ, Японием - 
557-рэ, Германием - 536-рэ, Канадэм 
- 539-рэ, Франджым - 535-рэ, Ин-
джылызым - 517-рэ, Бельгием - 478-
рэ, Испанием - 451-рэ, Швецием - 
449-рэ, Урысей Федерацэм - 234-рэ. 
ЦIыху мин къэс тещIыхьауэ машинэ 
нэхъ мащIэ дыдэ щызекIуэр Ки-
таймрэ Индиемрэщ, япэм 8, етIуа-
нэм 6. Дуней псор зэрыщыту къапщ-
тэмэ, цIыху миным щыхуозэ  автома-
шини 114-рэ. Абы тепщIыхьмэ, нобэ 
ЩIы хъурейм щызокIуэ автомобиль 
мелуан 707-м нэс. 

*   *   *
Испан тхакIуэшхуэ Сервантес Саа-

ведрэрэ инджылыз драматург цIэ-
рыIуэ Шекспир Уильямрэ зы ма -      

ЕкIуэкIыу: 4. Iэпслъэпсым 
щыщ. 6. Таурыхъхэм хэт шы 
лъэрызехьэ: щыхуейм деж 
мэп сэ лъэф икIи мэлъэтэф. 
7. ЩIалэр … куцIрэ фо цIы-
нэкIэ япIащ. 9. Къэбэрдей-
Балъкъэрым и профсоюз 
IуэхущIапIэ нэхъыщхьэм и 
унафэщIу илъэс куэдкIэ лэ-
жьа … Пщыкъан. 10. Зэ-
рыпыджэ па сэрей Iэщэ. 11. 
Iэщ цIы кIу егъэзыпIэ. 13. Уэ-
рэджыIакIуэ, Къэбэрдей-
Балъ къэрым щIыхь зиIэ и 
артист. 14. … мыкъу уврэ, … 
къуа зигъэщхърэ? 16. Iужа-
жэм и унафэщIым … тре-
гъэлъадэ. 18. … Iистофри-
лэхь! 21. Филологие щIэны-

Мэлыжьыхьым и 3-м 
ди газетым тета 

псалъэзэблэдзым и 
жэуапхэр: 

ЕкIуэкIыу: 1. Жэп. 3. 
Хьэлу. 5. Бэкхъ. 6. Къар-
мэхьэблэ. 9. Гъубжэ. 10. 
Мест. 11. Лыгъэ. 15. Ефэн-
ды. 17. Шыр. 18. Дыху.19. 
Ичынды. 22. Пщае. 24. 
Брул. 26. Къупхъэ. 27. 
Лъа къуэрыгъажэ. 28. 
Блэ. 29. Црым. 30. Мэз. 

Къехыу: 2. Пщагъэ. 3. 
Хьэмэм. 4. УнэIут. 5. Би-
лал. 7. Гъубж. 8. Бгъэ. 12. 
Берие. 13. Шыдым. 14. 
Пшэ. 16. Шхуэ. 20. Пщы. 
21. Пхъы. 23. Езауэ. 24. 
Бжьэхуц.  25. Лагъым. 26. 
Къуажэм.

гуэр къысхуэпщIэфыну 
пIэрэ?

Дохутырым нанэр къы-
зэпеплъыхь, йодаIуэ, арщ-
хьэкIэ апхуэдэ узыфэ 
пкърыту къыхуэгъуэтыр-
къыми, йоупщI: 

- Сытым щыгъуэ бауэ-
кIэщI ущыхъур, нанэ?

- Автобусым сыщыкIэ-
лъы  жэм деж. 

Зызупсащ сэ

- Иджыри къэс зы щIу-
мыуп сар сыт?! Ныщхьэбэ 
театрым дызэрыкIуэр 
пщы гъупщэжа? - жери и 
щхьэгъусэм жьэхолъэ 
цIыхубзыр. 

- Зызупсащ сэ!
- Дапщэщ?!
- Уэ зыгъэхьэзырын щы-

щIэбдзам щыгъуэ. 

гъэхэм я доктор, критик 
ХьэкIуащэ Андрей и къуа жэ. 
22. Къэрэшей-Шэрджэ сым 
щыпсэу лъэпкъ нэхъыщхьи-
тхум языхэз. 23. Расул Гам-
затовым жиIэ гъащ: «Зауэм 
щаутIыпща дэтхэнэ зы шэ-
ри анэм и гум …» 26. Район, 
псыежэх, къалэ. 27. Латви-
ем и къалащхьэ. 28. ГъукIэм 
и лъэщапIэ. 30. Зи пхъафэр 
щхъуафэ-фIыцIафэ, зи 
тхьэм пэ цIыкIухэр къабзийм 
ещхь, зи гъэгъахэм бжьэм 
фо къызыпих жыг. 31. … 
мэракIуэ. 33. ЩIымахуэм 
Iэщым хуагъэтIылъ шхы-
ныгъуэ. 34. Ди гъунэгъум 
мэл … иIэщ. 35. Адыгэ фа-

щэм щыщ щIыIутелъ. 37. 
Хьэцэпэцэ щаIуэкIэ гъуп-
щым нэхърэ нэхъ щабэу ар 
къыщIокI. 39. Вакъэ лъапщэ 
кIыхь. 

Къехыу: 1. Къэбэрдей- 
Балъкъэрым и коммунист-
хэм я пашэ. 2. ХъуаскIэ къы-
зыхих мывэ джей быдэ. 3. 
Жыг къэтIэпIам и нэщэнэ.  
5. … цIыкIу къамэшхуэ. 6. 
Къыдалъхуауэ, цIыхум и 
щIы фэм хэс, хэт. 8. Адыгэ 
къэ кIыгъэцIэхэр зэхуэзы-
хьэ сы жу тхылъу къызыхуда-
гъэкIыжа, Къэ рэ шей-Шэр-
джэсым щыпсэуа щIэны-
гъэлI … Барэсбий. 10. «Ленэ 
дахэ кIей», «Хэт усIэщIиха?», 

«Ечэнджэщ уи напэм» уэ-
рэд хэми, нэгъуэщI куэдми я 
псалъэхэр зи IэдакъэщIэкI 
уэрэдус цIэрыIуэ, тхакIуэ. 
12. Хьэкъущыкъу. 13. Хьэн-
дыркъуакъуэ жылэ. 15. Iуэ-
рыIуатэм къыхэщыж па сэ-
рей адыгэ лIыхъужь. Е Iу-
тIыж Борис и пьесэ. 17. 
Адыгэ театрым и джэгуакIуэ 
Iэзэу щыта, РСФСР-м 
щIыхь и артисткэ … Быхуэ. 
18. Къуаншагъэ зылэжьа 
цIыхум судым … трилъхьащ. 
19. … … …, мыщэ лъэбыцэжь. 
20. Уи щхьэ мыузым … иу-
мы шэкI. 24. Адыгэ усакIуэ 
Iэзэ, «Iуащхьэмахуэ» жур-
на лым и лэжьакIуэу щыта. 
25. Блыным зэпрыууэ тралъ-
хьэ пхъэ гъум кIыхь, унащ-
хьэр щIиIыгъэу. 29. … на-
лъэ. 30. Махъсымэ щащIкIэ 
халъхьэ пщагъэ. 32. Джэ ды-
кIэрыпщ. 33. ЦIыхум ещхьу 
жыхуаIэ а псэущхьэр мэзым 
щыпсэууэ яIуатэ. 36. … вы 
бжьакъуэм къокI. 38. Зы щы-
шынэн имылъагъумэ, а 
псэущ хьэр Iуащхьэм докI. 

Зэхэзылъхьар
МЫЗ  Ахьмэдщ.

Чэнджэщхэр

*   *   *
Бжьыхьи гъатхи щIыр елъэс,
Жьым къыдожэ, мыш-мылъэс.

*   *   *
И инагъкIэ хъуркъым бжьиз,
Елъэф хьэлъэ къэб хуэдиз.

*   *   *
И хэщIапIэр шэд псыIуфэщ,
И щыгъынри удзыфэщ.
МапкIэ, малъэ - дэни нос,
И нэр пIащэщ, Iэзэу йос.

ЖЭУАПХЭР: 

Адакъэ. Ажэжь. Уэшх. ХъумпIэцIэдж. Хьэндыркъуакъуэ.

Къуажэхьхэр

Псалъэ  пэжхэр 

Пэжым  и  гъуэгур  бгъуэщ
Зы цIыху къобгмэ, уи бгым ишэ чынщ, 

цIыхубэр къобгмэ, бгыр къыптеуэнщ. 
ИндылыжькIэ зэджэр зы псынащ-

хьэщ. 
И пIэ иуджыхьыр йокIэрэхъуэхри, 

бжьиз нэхъ мыхъуми зыкIур мэкIуатэ.
Истамбылыжьым имыкIыр щIолIэ, 

икIар йолIыхь. (Уэкъуоу джэгуакIуэш-
хуэм и псалъэхэщ). 

Къуажэ-къуажэ нэхърэ-си къуажэжь.
Къуажэр зыгъэкъуажэр цIыхуращ. 
Пэжагъыр зыщызытIагъэм хуэфIщ. 
Пэж жыIэнрэ нэ ищIынрэ.
Пэж щыжыпIэкIэ, уи шыр хьэзыру 

 Iыгъ. 
Пэжым езым и гъуэгу хешыж. 
Пэжми мафIэми ириджэгуркъым. 
Пэжым и гъуэгур бгъуэщ. 
Пэжым и куэщI лIэужь лъэщ щапсыхь. 
Пэжым и псалъэр хабзэм и щIасэщ. 
Пэжым нэхъ жэр щыIэкъым. 
Пэжымрэ насыпымрэ зэпэщIэщIащ. 

 Пэжымрэ насыпымрэ зэгуэшэгъущ. 
Пэжымрэ нэпцIымрэ яку дэлъыр Iэб-

жьищщ. 
Пэжым уригушыIэнри, мафIэм ури-

джэгунри зэхуэдэщ. 
Пэжым утетмэ, жыжьэ уехь.
Пэжыр акъылым щыщщ.

ШЭРДЖЭС  Алий. 

Интернетым  дыкъыщоджэ

ЦIыхубз  псоми  я  щэхур
- СощIэ! - и нэр къилы-

дыкIащ.
- КхъыIэ, къызжеIэ! - 

лъэIуащ щIалэ къуданыр. 
- БжесIэнщ, ауэ абы щхьэ-

кIэ щхьэгъусэу сыкъэпшэ-
нущ.

Щауэр гупсысэщ, гуп сы-
сэри, арэзы хъуащ.

- ЦIыхубзхэр щIохъуэпс 
езы хэр зэрыхуейм хуэдэу 
псори сыт щыгъуи щытыну. 

- ГурыIуэгъуэщ. АтIэ, сэ 
сежьэжынщ, мыпхуэдэ 
 махуэм фызышэр къып - 
кIэ лъыкIуэнущи, хьэзыру 
щыс, - жиIэри, щIалэр шэ-
сыжащ.

ЩIалэм ихьа жэуапым 
уэркъыжьыр арэзы ищIа-
ти, и пщыгъуэри, и мылъ ку-
ри и къуэ нэхъыщIэм 
 къритащ,  фызышэри  удым 
кIэлъигъэкIуащ. НысащIэр 

къыщашам  щIалэр къэу-
Iэбжьат - абы нэхърэ нэхъ 
дахэ дунейм темыт жы-
хуаIэм хуэдэу тхьэIухуд 
 хъуати. Псоми ягъэщIа-
гъуэрт щауэм щхьэгъусэу 
къыхуашам и дахагъэр. 
ХьэгъуэлIыгъуэр зэфIэкI-
ри, щауэр лэгъунэм щIы-
хьэжащ. НысащIэр уд 
 хъужауэ къежьэу щыст. 

- Иджы сэ зы упщIэ уэс-
тынущи, къызэдаIуэ, - жи-
Iащ удым. - Хэдэ, ухуеймэ 
 игъащIэ псокIэ нобэ сыкъы-
зэрыплъэгъуам хуэдэу да-
хэу сыщытынщ, ухуеймэ, 
уду сыкъэнэнщ. 

- Уэ узэрыхуейм хуэдэу 
щIы! - жэуап итащ щIалэм. 

- ЦIыхубзхэр дызыхуейр   
къыбгурыIуащи, дахэ сы-
хъужынщ, - жиIащ жи 
у дым. 

ГъэщIэгъуэнщ Уафэм вагъуэбэ 48-рэ щыIэщ
хуэм - 1616 гъэм мэлыжьыхьым и          
23-м - дунейм ехыжащ. 

*   *   *
Зы километр зэбгъузэнатIэм цIыхуу 

щопсэу: Урысейм - 6, США-м - 42-рэ, 
Японием - 289-рэ, Инджылызым - 241-
рэ, Франджым - 112-рэ, Китайм - 152-
рэ, Бразилием - 19, Индием - 303-рэ, 
Италием - 189-рэ, Австралием - тIум 
тIэкIу щIигъу, Германием - 230-рэ, Из-
раилым - 284-рэ, Индонезием - 108-
рэ, Иорданием - 71-рэ, Пакистаным - 
186-рэ, Сирием - 83-рэ, Къэбэрдей-
Балъкъэрым - 72-рэ, Адыгэ Республи-
кэм - 59-рэ, Дагъыстэным - 49-рэ, 
Ингушым - 78-рэ, Къалмыкъым - плIы 
иримыкъу, Къэрэшей-Шэрджэсым - 
31-рэ, Осетие Ищхъэрэ - Аланием - 
88-рэ, Шэшэн Республикэм - 82-рэ.

*   *   *
Алыдж астрономхэм къызэраху-

тамкIэ, уафэм вагъуэбэ 48-рэ щыIэщ. 
Ауэ абыхэм я ужькIи нэгъуэщI астро-
номхэм вагъуэбэ 40 къагъуэтащ. А 
щIыкIэхэмкIэ, нобэ къахутауэ уафэм 
вагъуэбэ 88-рэ щыIэщ. Вагъуэбэхэм 
яхэтщ гъэм и лъэхъэнэ хэхахэм деж 
фIэкIа уафэм щумылъагъухэр. 

Иджыри къамыхутэфауэ нэгъуэщI ва-
гъуэбэхэри щыIэнкIи хъуну къалъытэ 
щIэныгъэлIхэм.

*   *   *
Зи Iэпкълъэпкъыр нэхъ хуабэ дыдэр 

джэдырщ - градус 43-рэ. Абы кIэлъо-
кIуэ тхьэрыкъуэр, бзу цIыкIухэр - гра-
дус 42-рэ. Гуэгушым, къазым, ба-
быщым, жьындум, къашыргъэм я ху-
абагъыр зэхуэдизщ - градус 40 - 41-рэ. 
Iэщ пIащэм, мэлым, хьэм, джэдум - 
37 - 39-рэ яIыгъщ. ЦIыхур, номиныр, 
шыдыр, шыр, пылыр зэрызэщхьэщыкI 
щыIэкъым - градус 35 - 38-рэ.

*   *   *
ЦIыхухэр ику иту зэрыпсэур: Япони-

ем цIыхухъухэр ику иту илъэс 77,9-
кIэ, цIыхубзхэр - 85,1-кIэ; Швецием - 
77,6 - 82,6-кIэ; Испанием - 75,9 - 82,8-
кIэ; Австралием - 76,4 - 82,0-кIэ; Ка-
надэм - 76,7 - 8I,9-кIэ; Швейцарием 
- 75,9 - 82,3-кIэ; Франджым - 75,2 - 
82,8-кIэ; Норвегием - 76,0 - 81,9-кIэ; 
Бельгием - 75,7 - 81,9-кIэ; Италием - 
75,5 - 81,9-кIэ; Австрием - 75,4 - 81,5-
кIэ щопсэу. Урысей Федерацэм 
цIыхум ику иту къыщигъащIэр илъэс 
67,7-рэщ.

Мы къыдэкIыгъуэм елэжьахэщ: жэуап 
зыхь  сек ретарым и къуэдзэ Джатокъуэ 
Марьянэ, ре дак тору ЖьэкIэмыхъу 
 Маринэ, корректорхэу  Щоджэн Иннэ  (1, 2, 
4-нэ нап.), Що джэн  Заирэ (3, 5, 6-нэ нап.). 
КомпьютеркIэ газе тым и теп лъэр ящIащ 
Ныр Саидэ, Щомахуэ  Ма риан нэ, сурэт-
хэм елэ жьар  Бицу Жаннэщ.

ЦIыкIухэм папщIэ

Кавказ Ищхъэрэм ГъуазджэхэмкIэ и къэрал институтым къыщрахьэжьэ Iуэхухэм я 
нэхъыбэм и жэрдэмщIакIуэщ икIи и къызэгъэпэщакIуэщ сурэтым щыфлъагъу бзылъ-
хугъэ гуакIуэр. Ар а еджапIэ нэхъыщхьэм гуманитар, социально-экономикэ щIэныгъэ-
хэмкIэ и кафедрэм илъэс куэд лъандэрэ и унафэщI, культурологие щIэныгъэхэм я 
кандидат, профессор ЩауэцIыкIу (Хьэмыз) Людмилэщ. 

КъБР-м егъэджэныгъэмкIэ щIыхь зиIэ и лэжьакIуэ ЩауэцIыкIур илъэс 30-м щIи-  
гъуауэ щолажьэ институтым. Этикэ, эстетикэ, хамэ къэрал, урыс литературэ предмет-
хэмкIэ студентхэр зэрыригъаджэм къыдэкIуэу, щIэныгъэ-къэхутэныгъэ лэ жьыгъэ 
купщIафIэхэр ирегъэкIуэкI. 

КъищынэмыщIауэ, Людмилэ и къалэмыпэм къыпыкIащ художественнэ тхыгъэхэри. 
Куэдым гунэс ящыхъуащ, къапщтэмэ, ЩауэцIыкIум и иужьрей тхылъыр - «Черкесс-
кая рапсодия» романыр. ЩIэныгъэ лэжьакIуэ емызэшым, публицист Iэзэм, бзылъху-
гъэ щыпкъэм и романым къыщиIэта Iуэхугъуэхэр куэд мэхъу: ахэр епхащ 
 къулыкъущIэкъухэм яIэ еплъыкIэхэми, ехъулIэныгъэм щIат «уасэми», дахагъэми,           
лъагъуныгъэми, къулеигъэми, къулейсызыгъэми, щхьэ закъуэ гупсысэхэми, цIыхухэм 
яку дэлъ зэхущытыкIэхэми. Критик цIэрыIуэхэм къызэралъытэмкIэ, ар лъэпкъ лите-
ратурэм и псалъэщIэщ. 

